
I924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

КъБР-м  и  Парламентым

КъБР-м и Iэтащхьэм и 
Ад ми ни ст рацэм жэщми 
махуэми щолажьэ кор-
руп цэм пэщIэтыным 
теу  хуауэ пIэщIэгъуэкIэ 
цIыху хэр здэ псалъэ  хъу-
ну телефонхэр: 8(8662) 
40-89-70, 40-34-32.

Гу  зылъытапхъэ

КъБР-м и Парламентым и 
УнафэщI Егоровэ Татьянэ 
мазаем и 25-м республи-
кэм и хабзэубзыху орган 
нэхъыщхьэм и зи чэзу зэIу-
щIэр иригъэкIуэкIащ. Абы 
видеоконференц IэмалкIэ 
хэтащ УФ-м ФедерацэмкIэ 
и Советым и сенатор Ульба-
шев Мухьэрбий. 

ЗЭIУЩIЭМ етIуанэ еджэ-
гъуэу къыщащтащ «Къэбэр-
дей-Балъкъэр Республикэм 
цIыхум и хуитыныгъэхэр 
 хъумэнымкIэ и уполномо-
ченнэм теухуауэ» КъБР-м и 
Законым и 3-нэ Iыхьэм», 
«Къэбэрдей-Балъкъэр Рес-
публикэм Iулъхьэр зэIэпа-
мыхыным щхьэкIэ щра-
гъэкIуэкI лэжьыгъэхэм теу-
хуауэ», «Къэбэрдей-Балъ-
къэр Республикэм мафIэс 
шынагъуэншагъэр къы щы-
зэгъэпэщыным теухуауэ» 
КъБР-м и Законым и 3-нэ, 
9-нэ Iыхьэхэм зэхъуэкIы ны-
гъэхэр хэлъхьэным и Iуэху-
кIэ»  КъБР-м и законхэм я 
проектхэр. Иужьрейм теу-
хуауэ  КъБР-м и Парламен-
тым Жылагъуэ шынагъуэн-
шагъэмрэ Iулъхьэм пэ-
щIэты нымкIэ и комитетым и 
унафэщI Кривко Михаил 
жиIащ законопроектым 
къызэрыщыгъэлъэгъуам-
кIэ, мафIэс шынагъуэнша-
гъэм ехьэлIа къалэнхэр зы-
гъэзащIэ щIыналъэ Iэна-
тIэхэм я Iуэхур зэрызэра-
гъакIуэ Iэмалыр къэрал 
IуэхущIапIэхэм зэрыщхьэ-
щахыр, абы щыгъуэми мэз е 
нэгъуэщI мафIэсхэр нэ-
хъыбэрэ къыщыхъу щIы-
пIэхэр гъэбелджылыныр 
республикэ унафэщIхэм 
пщэрылъ зэрыщащIыр.

Депутатхэр арэзы техъуащ 
Май муниципальнэ райо-
ным щIыпIэ унафэхэр зе-
хьэнымкIэ и Советым къы-
хилъхьа законопроектым. 
Абы ипкъ иткIэ Къэбэрдей-
Балъкъэр Республикэм Ад-
министративнэ хабзэхэр 
къыщызэпемыгъэудыным-
кIэ и кодексым халъхьа зэ-
хъуэкIыныгъэр теухуащ 
 КъБР-м и муниципальнэ 
щIыналъэм террорым пэ-
щIэты нымкIэ и комиссэм и 
унафэм ебакъуэм е зымы-
гъэзащIэм административ-
нэ жэуап зэрырагъэхьыну 
щIыкIэм.

 ЗэхъуэкIыныгъэ халъхьащ 
«Къэбэрдей-Балъкъэр Рес-
публикэм и автомобиль 
 гъуэгухэмрэ абыхэм ехьэлIа 
лэжьыгъэхэмрэ ятеухуауэ» 
КъБР-м и Законым и 25-нэ 

«Къэбэрдей-Балъкъэр Республикэм и прокурор 
къулыкъум ягъэувынум и кандидатурэмкIэ 

зэрызэгурыIуэ щIыкIэм и IуэхукIэ» Къэбэрдей- 
Балъкъэр Республикэм и Законым къару имыIэжу 

къэлъытэным ехьэлIауэ» Къэбэрдей-Балъкъэр 
Республикэм и Законым теухуауэ

Къэбэрдей-Балъкъэр Республикэм и 
Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. Къэщтэн «Къэбэрдей-Балъкъэр Республикэм и про-
курор къулыкъум ягъэувынум и кандидатурэмкIэ зэ-
рызэгурыIуэ щIыкIэм и IуэхукIэ» Къэбэрдей-Балъкъэр 
Республикэм и законым къару имыIэжу къэлъытэным 
ехьэлIауэ» Къэбэрдей-Балъкъэр Республикэм и За-
коныр.

2. Мы Законыр Къэбэрдей-Балъкъэр Республикэм и 
Iэтащхьэм хуегъэхьын, Iэ тридзэн икIи хэIущIыIу ищIын 
папщIэ.

3. Мы Унафэм къару егъуэт ар къыщащта махуэм 
 щегъэжьауэ.

Къэбэрдей-Балъкъэр Республикэм и
Парламентым и УнафэщI                   ЕГОРОВЭ Татьянэ

Налшык къалэ
2021 гъэм щIышылэм и 28-м
№266-П-П

«Къэбэрдей-Балъкъэр Республикэм и прокурор 
къулыкъум ягъэувынум и кандидатурэмкIэ 

зэрызэгурыIуэ щIыкIэм и IуэхукIэ»
Къэбэрдей-Балъкъэр Республикэм и Законым

къару имыIэжу къэлъытэным теухуауэ

Къэбэрдей-Балъкъэр Республикэм 
и Закон

Къэбэрдей-Балъкъэр
Республикэм и Парламентым

2021 гъэм щIышылъэм и 28-м къищтащ

«Къэбэрдей-Балъкъэр Республикэм и прокурор 
 къулыкъум ягъэувынум и кандидатурэмкIэ зэрызэ-
гурыIуэ щIыкIэм и IуэхукIэ» Къэбэрдей-Балъкъэр Рес-
публикэм и Законым, №38-РЗ-м щIэту 2002 гъэм мэ-
къуауэгъуэм и 9-м къыдагъэкIам, къару имыIэжу 
къэлъытэн (правовой информацэмкIэ официальнэ ин-
тернет-портал (www.pravo.gov.ru).

Къэбэрдей-Балъкъэр Республикэм
и Iэтащхьэ                                                     КIУЭКIУЭ Казбек

Налшык къалэ
2021 гъэм мазаем и 9-м
№1-РЗ

КъБР-м бжыгъэр зи 
лъабжьэ зыужьыны-
гъэмкIэ и министр Ащ-
хъуэт Ислъам лэжьыгъэ 
IуэхукIэ IущIащ УФ-м 
бжыгъэр зи лъабжьэ 
зыужьыныгъэмкIэ, свя-
зымрэ цIыхубэ хъыбаре-
гъащIэ IэмалхэмкIэ и ми-
нистрым и къуэдзэ Ива-
нов Олег.

ЗЭIУЩIЭМ щызэпкъра-
хащ «ХъыбарегъащIэ Iэ-
малхэр» щIыналъэ проек-
тым хыхьэ «Бжыгъэр зи 
тегъэщIапIэ экономикэр» 
лъэпкъ программэр гъэ-
зэщIэным ехьэлIа Iуэху-
хэр.

ПсынщIэ дыдэу лажьэ 
интернетым 2021 гъэм 
 къриубыдэу падзэнущ 
республикэм курыт щIэ-
ныгъэ щрагъэгъуэт и 
Iуэху щIапIэ, фельдшер-
акушер пункт псори.

Апхуэдэуи хэплъащ 
щIыналъэм и къуажэхэм я 
а д м и н и с т р а ц эх э м р э 
цIыху хэр нэхъыбэрэ зы-
хуей хъу нэгъуэщI Iуэху-
щIапIэхэмри «дунейпсо 
бэджыхъым» пыщIэным 
хуэунэтIа Iуэхухэми. Къа-
лащхьэм пэIэщIэ жылэхэ-
ми связым и иджырей Iэ-
малхэр нэсу къыща-
гъэсэбэпыным хуэунэтIа-
уэ щыIэ хэкIыпIэхэми я 
гугъу ящIащ къулыкъу-
щIэхэм. КъБР-м Бжыгъэр 
зи лъабжьэ зыужьыны-
гъэмкIэ и министерствэм 
къигъэлъэгъуащ зыхэ п-
лъа Iуэхухэр, къалэнхэр 
зэфIэгъэкIынымкIэ иIэ Iэ-
малхэр. ЗэIущIэм щызэ-
гурыIуащ а къалэнхэр 
зэфIэгъэкIыным зэгъусэу 
елэжьыну.

ДЖАТЭ  Къантемыр.

IУТIЫЖ Шумахуэ къы-
щыпсалъэм къыхигъэщащ 
республикэм и бюджетым 
2020 гъэм бюджет зэхуаку 
трансферту нэхъыбэ къы-
зэрыхэхъуар икIи ар сом ме-
лард 23,4-м зэрынэсар. 2019 
гъэм яхузэфIэкIар сом ме-
ларди 10,2-рэт. «Мыхьэнэ-
шхуэ иIэщ мылъкум и про-
цент 97-рэ къызэрагъэсэ-
бэпыфам. Ар и щыхьэтщ 
республикэм и гъэзэщIакIуэ 
органхэр фIы дыдэу зэ ры-
лэжьам, дэри быдэу къыт-
пыщIауэ зэрыщытам», - 
жиIащ абы. Апхуэдэу, 
IутIыжым къызэрыхигъэ-
щам кIэ, республикэм бюд-
жет зэхуаку трансферту 
къыIэрыхьэм унэтIыныгъэ 
псомкIи хигъэхъуащ - 2019 
гъэм зэрыщыта сом мелард 
24,3-м и пIэкIэ 2020 гъэм 
сом мелард 38,7-м нэсащ. 
Апхуэдэу, налог лIэужьы-
гъуэу къыхахри нэхъыбэ 
мэхъу, абыхэм мылъкум те-
хуэ налогри, акцизхэм къа-
пэкIуэри, сату щащIкIэ тра-
лъхьэри, цIыху щхьэхуэхэм 
къабгъэдэкIхэри яхэту.

КIуэкIуэ Казбек IэнатIэм 
лэжьыгъэфI зэрыригъэ кIуэ-
кIам папщIэ фIыщIэ хуи-
щIащ IутIыжым икIи Къэрал 
казначействэм и щIыналъэ 
IуэхущIапIэм и унафэщIым 
жриIащ лъэпкъ проектхэр, 
къэрал, щIыналъэ, муници-

КIуэкIуэ Казбек лэжьыгъэ IуэхукIэ Iу-
щIащ КъБР-м промышленностымкIэ, 
энергетикэмрэ сатумкIэ и министр 
 Ахъуэбэч Шамиль икIи тепсэлъыхьащ 
республикэм и промышленностыр 2020 
гъэм зэрылэжьам кърикIуахэм, дяпэкIэ 
я мурадхэмрэ ахэр зэфIэгъэкIынымкIэ 
щыIэ хэкIыпIэхэмрэ.

МИНИСТРЫМ къызэригъэлъэгъуамкIэ, 
промышленностым къыщIигъэкIым и 
 индексыр 2020 гъэм и щIышылэ - дыгъэ-
гъазэ мазэхэм проценти 111-м нэсащ, я 
 мурадам зы проценткIэ щIрагъэгъуащ. 
Иужьрей илъэсхэр къапщтэмэ, индексыр 
нэхъ ин дыдэ республикэм щыщыхъуар 
блэкIа гъэрщ. Индексыр щынэхъ лъагэр 
продукцэм щелэжь IэнатIэрщ - ар про-
центи 122,6-м нэсащ. Республикэм къы-
щыщIагъэкIа продукцэу нэгъуэщI щIы-
пIэхэм хурагъэшам, Iуэхутхьэбзэу ящIам 
щIышылэ - дыгъэгъазэ мазэхэм къапэ-
кIуар сом мелард 15,6-рэ мэхъу. Ар 2019 
гъэм елъытауэ хуэдэ зырэ ныкъуэкIэ нэ-
хъыбэщ. Урысейм СтатистикэмкIэ и 
къэрал комитетым къызэритамкIэ, Къэ-
бэрдей-Балъкъэрыр яхэхуащ зи промыш-
ленностым къыщIигъэкIым проценти 
 10-кIэ щIезыгъэгъуфа щIыналъэхэм. 
Къэралым и промышленностым ику иту 
къыщIигъэкIыр проценти 2,9-кIэ нэхъ ма-
щIэ щыхъуа зэманым ар ехъулIэныгъэ 
 хъарзынэщ щIыналъэм дежкIэ.

Министрым къигъэлъэгъуащ Къэбэр-
дей-Балъкъэрым апхуэдэ ехъулIэны-
гъэхэр къихьыныр зи фIыгъэр. Ахэр кри-
зисым пэщIэтыным хуэунэтIауэ къыха-
лъхьауэ щыта хэкIыпIэхэрщ; финанс-эко-
номикэ щытыкIэр зэпымыууэ я нэIэ 
зэрыщIагъэтарщ; я продукцэр зыIэрыхьэн 
хуейхэм хуаутIыпщыныр къэралым ща-
гъэува мардэхэм я зэранкIэ зэблэмыуным 
зэрыхуэсакъарщ, IуэхущIапIэхэм корона-
вирус узыфэ зэрыцIалэм зыщемыгъэуб-
гъунымкIэ, абыхэм я лэжьыгъэр къы-
зэтемыгъэувыIэнымкIэ зэфIагъэкIыпхъэ 
къызэрамыгъэнарщ, узыфэ зэрыцIалэм 
зэрызыщахъумэ Iэмэпсымэхэр къыщIэ-
гъэкIыным промышленность псынщIэм и 
IуэхущIапIэ зыбжанэ зэрыхузэтраухуарщ. 
Абы Iэмал къитащ а IэнатIэм къыщIи-
гъэкIым Iыхьэ щанэкIэ хагъэхъуэнымкIэ. 
«Узыфэ зэрыцIалэхэм зэрызыщахъумэ 
нэкIуIупхъуэу 2020 гъэм и мэлыжьыхьым 
ди деж зы жэщ-махуэм мини 3 - 5 
къыщыщIагъэкIыу щытауэ арамэ, накъы-
гъэ - мэкъуауэгъуэ мазэхэм а бжыгъэр 
мин 50-м нэсащ, уеблэмэ жэщ-махуэм 
мини 100-м нагъэсыфынуи Iэмал щы-
Iащ», - жиIащ министрым.

Апхуэдэу зыужьыныгъэм лъабжьэ хуэ-
хъуахэм ящыщщ УФ-м Промышлен-
ностым зегъэужьынымкIэ и фондым 
«Узыфэ зэрыцIалэхэм япэщIэтыныр» и 
программэм республикэр зэрыхэтар. А 
программэм ипкъ иткIэ «Севкаврентген-
Д» зэгухьэныгъэм щIыхуэу сом мелуани 
150-рэ къратащ, зы процент фIэкIа щхьэ-
щимытыкIыну, илъэситIым къриубыдэу 
ипшыныжми хъуну. Ягъэува мардэхэм 
щхьэкIи я лэжьыгъэр зэпамыгъэууэ 
лэжьащ цIыхухэр махуэ къэс зыхуей хъу 
ерыскъыхэкIхэр, хьэпшыпхэр, Iэмэпсы-
мэхэр къыщIэзыгъэкI IэнатIэхэр, ап-
хуэдэуи къэбгъэувыIэ мыхъу IуэхущIа-
пIэхэр. Министерствэм промышленнэ 
IуэхущIапIэ мыинхэм, курытхэм защIи-
гъэкъуащ, УФ-м Промышленностым зе-
гъэужьынымкIэ и фондым быдэу пы-
щIауэ щытащ.

КъБР-м и Iэтащхьэм пщэрылъ зэра-
щищIам тету, 2020 гъэм и дыгъэгъазэм 
республикэм и Правительствэм зэхилъ-
хьащ икIи къищтащ промышленнэ Iуэху-
щIапIэхэм зэрызыщIагъакъуэ Iэмалхэр 

гъэлъэщэным хуэгъэпса хабзэщIэхэр. 
Къапщтэмэ, промышленностымрэ са-
тумрэ зегъэужьынымкIэ щIыналъэ про-
граммэм хагъэхьащ промышленностым 
и инфраструктурэм зыщIэгъэкъуэнымкIэ 
Iыхьэ щхьэхуэ,  къимыдэкIэ, промышлен-
ностым зегъэужьынымкIэ щIыналъэ 
фондым и хуитыныгъэхэр иратащ Къэбэр-
дей-Балъкъэр Республикэм и ШэсыпIэ 
фондым икIи промышленнэ IуэхущIапIэ-
хэм зэрызыщIагъэкъуэну щIыкIэр яубзы-
хуащ.

Апхуэдэуи КъБР-м Промышленностым-
кIэ, энергетикэмрэ сатумкIэ и министер-
ствэр щIыналъэ 52-м ящIыгъуу хэтащ бю-
джетзэхуаку трансферт къыхуаутIып-
щыным теухуа зэпеуэм. Ар къызэрагъэ-
пэщащ Урысей Федерацэм хыхьэ 
субъект хэм промышленностым зегъэу-
жьыным хуэгъэза щIыналъэ програм-
мэхэр щагъэзащIэкIэ я пщэ къыдэхуэ 
 къалэнхэр дэгъэкIынымкIэ сэбэп хъун 
 папщIэ. Абы Iэмал къитынущ проектхэм 
хухах мылъкур къызэщIагъэуIуэным 
зэщIыгъуу хэтынымкIэ, илъэсым процент 
1 - 5 хуэдиз фIэкIа щхьэщамытыкIыу - 
процент 70-р къэралым, процент 30-р 
щIыналъэм хилъхьэу. IуэхущIапIиплI 
арэзы техъуащ 2021 - 2023 гъэхэм яте-
щIыхьа программэхэр апхуэдэ щIыкIэкIэ 
ягъэзэщIэну, псори зэхэту сом мелуан 
884-рэ хуэзэу. Инвестицэ проектхэм ягъэ-
зэщIэну жэрдэмым хыхьахэм ящыщщ 
 гъущI-бетон пкъыгъуэхэр къыщыща-
гъэкIыу Аруан дэт заводыр, «Кавказка-
бель-ТМ» кабель заводыр, медицинэ 
Iэмэпсымэхэр къыщIэзыгъэкI «Севкав-
рентген-Д» заводымрэ «Садсервис» 
IуэхущIапIэмрэ.

Промышленностым и адрей унэтIыны-
гъэхэм я гугъу щищIым, министрым къы-
хигъэщащ промышленность псынщIэр 
республикэм и IэнатIэ нэхъ мыхьэнэшхуэ 
зиIэхэм ящыщу зэрыщытыр. IэнатIэм 
къыщигъэкIахэр зыгурыIуахэм яхуегъэ-
шэным, «щыгъын дыныр», «текстилым 
къыхэщIыкIа хьэпшыпхэр къыщIэ-
гъэкIыныр», «фэрэ фэхэкIхэмрэ щIыныр» 
унэтIыныгъэхэмкIэ къалэн зыщищIыжа-
хэр гъэзэщIэным яужь итурэ 2020 гъэм и 
щIышылэ - дыгъэгъазэ мазэм къалэжьам 
сом мелардым нэблагъэ хуозэ. Илъэс 
кIуам и мазэ пщыкIутIым 2019 гъэм 
елъытауэ промышленностым къыщIи-
гъэкIым и индексыр процентищэм нэхърэ 
нэхъыбэкIэ хэхъуащ. Промышленность 
псынщIэм хыхьэ IуэхущIапIэхэм псори 
зэхэту продукцэ лIэужьыгъуэ 30-м щIигъу 
къыщIагъэкI. IуэхущIапIэ нэхъ инхэм хаб-
жэ «Комплект» вакъэ щащI фабрикэ» 
 зэгухьэныгъэр, «Глория Джинс» IуэхущIа-
пIэр, «Силуэт», «ДАРИЙ», «ВоенТекс-
тильПром», «БТК» ООО-хэр. Мы зэманым 
республикэм и промышленностым щола-
жьэ цIыху мини 6,5-м щIигъу, абыхэм я 
Iыхьэ щанэр зыIутыр промышленность 
псынщIэм и IуэхущIапIэхэрщ.

Промышленностым зегъэужьыным, 
абы къыщIигъэкIым хэгъэхъуэным хуэу-
нэ тIауэ щыIэ хэкIыпIэхэм щытепсэ-
лъыхьым республикэм и Iэтащхьэм 
 КъБР-м ПромышленностымкIэ, энергети-
кэмрэ сатумкIэ и министерствэм пщэ-
рылъ щищIащ Тырныауз деж вольфрам-
рэ молибденрэ къыщыщIахыу иIа щIыпIэр 
лажьэу егъэжьэжыным хуэгъэза проек-
тым нэхъ егугъуну. «Урысейм Промыш-
ленностым зегъэужьынымкIэ и фондым 
нэхъ жыджэру дэлэжьэн хуейщ ди щIына-
лъэм и промышленностым нэхъ инвести-
цэфI хэр къешэлIэным хуэунэтIауэ», - 
къыхигъэщащ КIуэкIуэ Казбек зэIущIэм и 
кIэм.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек 
мазаем и 24-м хэтащ УФ-м и Къэрал Со-
ветым и лэжьакIуэ гупым иригъэкIуэкIа 
зэIущIэм, Урысей Федерацэм стратегие 
мыхьэнэ зиIэ унэтIыныгъэхэм зыще-
гъэужьыным хуэгъэпса, «Ухуэныгъэм, 
псэупIэ-коммунальнэ хозяйствэмрэ 
къа лэхэмрэ» проектым теухуауэ щытам.

ЗЭIУЩIЭР иригъэкIуэкIащ комиссэм и 
унафэщI Минниханов Рустам. Зэхуэсыр 
зытраухуа Iуэхухэр зэпкърахыу къэпсэ-
лъащ УФ-м и Президентым и дэIэпы-
къуэгъу, Къэрал Советым и секретарь 
 Левитин Игорь, УФ-м и Правительствэм и 
Уна фэщIым и къуэдзэ Хуснуллин Марат, 
 УФ-м ухуэныгъэмрэ псэупIэ-комму нальнэ 
хозяйствэмкIэ и министр Файзуллин 
Ирек.

ЗэIущIэр къыщызэIуихым Левитин 
Игорь комиссэм хэтхэм фIыщIэ яхуищIащ 
жыджэру зэрылажьэм, жэрдэмыщIэхэр 
къызэрыхалъхьэм папщIэ. Абы къыхигъэ-
щащ къэралым 2030 гъэм нэсыху зэрызи-

ужьыну щIыкIэр щыубзыхуа унэтIыны-
гъэхэр УФ-м и Правительствэм зэрызэ-
хилъхьар. ЗэрамурадымкIэ, 2030 гъэ 
пщIондэ илъэс къэс унагъуэ мелуанитху 
нэхърэ мынэхъ мащIэм я псэупIэхэр ира-
гъэфIэкIуэнымкIэ Iэмал яIэнущ. Абы 
 папщIэ псэупIэ метр зэбгъузэнатIэ ме-
лард ухуэн хуейщ, нэгъуэщIу жыпIэмэ, 
къэралым метритху къэскIэ зыр къыща-
гъэщIэрэжыну къапэщытщ, къыхигъэ-
щащ Хуснуллин Марат. Абы зэIущIэм хэт-
хэм ягу къигъэкIыжащ  илъэс къэс псэупIэ 
метр зэбгъузэнатIэ мелуани 120-рэ ятын 
зэрыхуейр. Унэхэм щIэупщIэр нэхъыбэ 
 хъунымкIэ Iэмал нэхъыщхьэри ипотекэр 
арауэ зэрыщытри жиIащ. Абы я фейдэ 
хэлъщ цIыхухэми унэхэр зыухуэхэми.

Зэхуэсым зыщыхэплъахэм ящыщщ зэ-
гъунэгъу жылэхэм зэдэууэ зегъэужьы-
ным, гъуэгухэр укъуэдииным, транспорт, 
инженер инфраструктурэкIэ ахэр къызэ-
гъэ пэщыным ехьэлIа къалэнхэр.

КъБР-м и Iэтащхьэмрэ
Правительствэмрэ я пресс-IуэхущIапIэ.

Унагъуэ мелуанитхум я
псэупIэхэр ирагъэфIэкIуэн папщIэ

Промышленностым и
лэжьыгъэм кърикIуахэр

Iыхьэм. Апхуэдэуи депутат-
хэм къащтащ «Къэбэрдей-
Балъкъэр Республикэм 
цIыхур ирипсэун папщIэ 
нэхъ мащIэ дыдэу зыхуейм 
теухуауэ» КъБР-м и Законым 
къару зэримыIэжыр къэ-
лъытэным, республикэ за-
кон щхьэхуэхэм зэхъуэкIы-
ныгъэхэр хэлъхьэным и 
IуэхукIэ» КъБР-м и Законым 
и проектыр. КъБР-м и Пар-
ламентым ЛэжьыгъэмкIэ, 
социальнэ политикэмрэ 
узыншагъэр хъумэнымкIэ и 
комитетым и унафэщI Къэ-
жэр Хъусен зэрыжиIамкIэ, 
зэхъуэкIыныгъэхэм япкъ ит-
кIэ цIыхур ирипсэун папщIэ 
нэхъ мащIэ дыдэу зыхуейр 
зыхуэдизыр ягъэбелджылы-
нущ УФ-м и Правительствэм 
зэригъэувым тету. 

КъБР-м и Парламентым 
Физическэ щэнхабзэмкIэ, 
спортымрэ туризмэмкIэ и 
комитетым и унафэщI Бэрэ-
гъун Руслан тепсэлъыхьащ 
«Къэбэрдей-Балъкъэр Рес-
публикэм физическэ щэнха-
бзэмрэ спортымрэ я Iуэхур 
къызэрыщызэрагъэпэщым 
теухуауэ» КъБР-м и Законым 
халъхьэ зэхъуэкIыныгъэхэм. 
Абы жиIащ къэрал IуэхущIа-
пIэхэм я къалэнхэм зэры-
дыщIагъур. Псалъэм пап-
щIэ, апхуэдэ пщэрылъхэм 
ящыщщ щIыналъэхэм спорт 
лIэужьыгъуэхэм зыщегъэу-

жьыным ехьэлIа програм-
мэхэр гъэбелджылынымрэ 
ахэр гъэзэщIэнымрэ, Къэ-
бэрдей-Балъкъэрым нэхъ 
мыхьэнэшхуэ иIэу илъэс 
къэс щрагъэкIуэкI спорт 
Iуэхухэр убзыхуныр, апхуэдэ 
лэжьыгъэхэм текIуадэ 
ахъшэр зэрыхухах щIыкIэр 
зэтеублэныр.

Депутатхэм даIыгъащ КIы-
щокъуэ Алим, Кулиев Къай-
сын, Карим Мустай сымэ я 
цIэхэр Кавказ къурш тхыцIэ 
иным и бгищым яфIэщыным 
теухуауэ КъБР-м Щэнхаб-
зэмкIэ и министерствэр 
 КъБР-м и Парламентым 
зэры зыхуигъэзар. КъБР-м и 
Парламентым Законода-
тельствэмрэ щIыпIэ унафэ-
хэр зехьэнымкIэ и комите-
тым и унафэщI Мэлбахъуэ 
Борис жиIащ КъБАССР-мрэ 
Башкортостан Республи-
кэмрэ я цIыхубэ усакIуэхэм я 
фэеплъу ар къызэрыхалъ-
хьар. «КъБР-м и Парламен-
тыр дэфтэрхэм хэплъэн ипэ-
кIэ, УФ-м и «Росреестр»-м и 
лIыкIуэхэм депсэлъащ, ап-
хуэдэуи, хабзэм тету, Шэ-
джэм муниципальнэ райо-
ным щыпсэухэм я Iуэху 
еплъыкIэм зыщыдгъэгъуэ-
защ икIи ахэр зэрыарэзыр 
къагъэлъэгъуащ. КъБР-м и 
Парламентыр дэфтэрым 
арэзы техъуа нэужь, абы 
 теухуа унафэр къэзыщтэнур 

УФ-м и Правительствэращ», 
- жиIащ Мэлбахъуэм.

Депутатхэм зэхъуэкIыны-
гъэхэр халъхьащ КъБР-м и 
Парламентым и ЩIалэ-
гъуалэ палатэм хэтхэм. Ахэр 
едэIуащ УФ-м ЮстицэмкIэ и 
министерствэм и управле-
нэу Къэбэрдей-Балъкъэрым 
щыIэр 2020 гъэм зэлэжьам. 
IуэхущIапIэм и унафэщI 
 Кужонов Жантемыр жиIащ 
2021 гъэм щIышылэм и 1-м 
ирихьэлIэу УФ-м и щIына-
лъэхэм я федеральнэ регис-
трым и базэм акт 8151-рэ 
 зэрилъыр, абы щыщу 
 5335-м къару яIэу зэрыла-
жьэр. Псори зэхэту ира-
гъэкIуэкIа къэхутэныгъэхэм 
ятеухуауэ къэпщытакIуэхэм 
я тхыгъэ 11102-рэ регистрым 
иралъхьащ. Абыхэм яхэтщ 
федеральнэ законода-
тельст  вэм емызэгъыу 558-
рэ. Къэпсэлъам зэрыжиIам-
кIэ, мы зэманым регистрым 
хэткъым федеральнэ зако-
нодательствэм емызэгъ 
къызыхэщ зы акт. Кужоно-
выр тепсэлъыхьащ цIыхухэм 
я хуитыныгъэхэр ящIэн 
щхьэкIэ ирагъэкIуэкI лэжьы-
гъэм, коммерцэ Iуэхум 
хэмыт IэнатIэхэр къызэрыха-
тхыкIым, адвокатхэмрэ но-
тариусхэмрэ я лэжьыгъэм я 
нэIэ зэрытрагъэтым, нэ-
гъуэщIхэми.

БАГЪЭТЫР  Луизэ.

Зи чэзу зэIущIэр ирегъэкIуэкI

пальнэ программэхэр ща-
гъэзащIэкIэ, абыхэм хухаха 
мылъкур къыщагъэсэбэпкIэ 
финанс, юридическэ я лъэ-
ныкъуэкIэ зытетыпхъэ хаб-
зэхэр къызэпамыудыным и 
нэIэ тригъэтыну. «Хабзэ-
хъумэ, къэпщытакIуэ-кIэ-
лъы плъакIуэ IэнатIэхэм къа-
лэн ящысщIащ Iулъхьэм 
ехьэлIа Iуэхухэр ткIийуэ къы-
зэпаудыну, лъэпкъ проект-
хэм трагъэкIуэдэн хуейуэ 
 къаIэрыхьэ ахъшэр зэха-
мыдыгъуэжыным набдзэ-
губдзаплъэу кIэлъыплъы-
ну», - жиIащ Iэтащхьэм, Кав-
каз Ищхъэрэ федеральнэ 
щIыналъэм лъэпкъ шына-
гъуэншагъэр къыщызэ-
гъэпэщыным ехьэлIа Iуэху-
хэр щызэпкърахыу  Урысейм 
ШынагъуэншагъэмкIэ и Со-
ветым Ставрополь къалэм 
иджыблагъэ щригъэкIуэкIа 
зэIущIэм и унафэхэр и те-
гъэщIапIэу.

Iутыж Шумахуэ республи-
кэм и Iэтащхьэр щыгъуазэ 
ищIащ абы и лъэныкъуэкIэ 
зэфIагъэкIхэм. Гулъытэ хэха 
хуищIащ щIыналъэ органым 
и лэжьыгъэм Iулъхьэ зэIэ-
пыхыным ткIийуэ зэрыщы-
пэщIэтым. Урысей Федера-
цэм и Бюджет кодексым 
казначей Iуэхутхьэбзэхэр зэ-
фIэхыным ехьэлIауэ къыха-
лъхьа зэхъуэкIыныгъэщIэ-
хэм, псом я дежкIи зэхуэдэу 

щыт ахъшэ зэIэпыхыкIэщIэ, 
зыуэ щыт казначей счёт 
жыхуаIэр, къызэгъэпэ щы-
ным я гугъу ищIащ IутIыжым. 
Апхуэдэ счётым и ефIэ-
кIыныгъэхэм ящыщщ ахъ-
шэр зэIэпыхыным зэману 
текIуадэр зэригъэмащIэр 
икIи къэралым и дэнэ 
щIыпIи щыIэ IуэхущIапIэхэ-
ми цIыхухэми ар тыншу 
къызэрагъэсэбэпыфынур.

ЗэIущIэм щыхэплъащ Уп-
равленэр кIэлъыплъакIуэ 
лэжьыгъэм зэрехъулIэм, 
 хабзэхъумэ органхэм, проку-
ратурэм, и IуэхущIафэкIэ 
зэпха нэгъуэщI IуэхущIапIэ-
хэм зэрадэлажьэ щIыкIэм. 
Управленэм и унафэщIым 
къыхигъэщащ пандемием и 
зэранкIэ къэпщытэныгъэ-
хэм я бжыгъэр нэхъ мащIэ 
зэрыхъуар. ЦIыхухэм 2020 
гъэм къриубыдэу кIэлъы п-
лъакIуэ IэнатIэхэм зэрызы-
хуагъэзам ипкъ иткIэ къэп-
щытэныгъэ 25-рэ зэрыра-
гъэкIуэкIар къыхигъэщащ. 
КъимыдэкIэ, казначействэм 
и лэжьакIуэхэр хэтащ Къэ-
рал казначействэм и аппа-
рат нэхъыщхьэм, КъБР-м и 
прокуратурэм, УФ-м След-
ствиемкIэ и комитетым 
СледствиемкIэ и управленэу 
КъБР-м щыIэм, КъБР-м 
щыIэ МВД-м, Шынагъуэн-
шагъэмкIэ къэрал къулы-
къущIапIэм и Управленэу 
Къэбэрдей-Балъкъэрым 
щыIэм ирагъэкIуэкIа Iуэху-
хэм.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

КIуэкIуэ Казбек IущIащ Къэрал
казначействэм и Управленэу КъБР-м
щыIэм и унафэщI IутIыж Шумахуэ

Къэбэрдей-Балъкъэрым и Iэтащхьэ КIуэкIуэ Казбек 
иджыблагъэ лэжьыгъэ IуэхукIэ IущIащ Къэрал казна-
чействэм и Управленэу КъБР-м щыIэм и унафэщI IутIыж 
Шумахуэ. ЗэIущIэм щытепсэлъыхьащ республикэм 
щыIэ щIыналъэ IуэхущIапIэр 2020 гъэм зэрылэжьам 
 кърикIуахэм, дызэрыт илъэсым къапэщытхэм.

Зыгъэхьэзырар
ЖЬЭКIЭМЫХЪУ Маринэщ.

Iуэху  зи  Iуэху  Iуэху  IуощIэри,  
шхын  зи  Iуэху  шхын  IуощIэ.

Лъэпкъ Iущыгъэ:

Щикъухьащ  адыгэр  дунеижьым

Къэрал   Iуэху

№21 (24.147) 2021  ГЪЭМ  МАЗАЕМ  И  27

 Тхыдэмрэ  щIыуэпсымрэ

ФIыщIэ

Мазаем и 27, щэбэт

Правительствэм и нэIэ щIэмыт зэ-
гухьэныгъэхэм я дунейпсо махуэщ

Мыщэ хужьым и дунейпсо ма-
хуэщ

Урысейм ЩытыкIэ хэхахэм деж 
къагъэсэбэп и къарухэм я махуэщ. 
УФ-м и Президент Путин Владимир 
къыдигъэкIа унафэм ипкъ иткIэ 
ягъэу вауэ 2015 гъэ лъандэрэ ягъэ-
лъапIэ. 

Ингуш Республикэм и Конститу-
цэм и махуэщ 

1411 гъэм Шотландием щыщ Сент-
Эндрюс къалэм а къэралым щыя -        
пэу университет къыщызэIуахащ.

1598 гъэм Годунов Борис Урысей 
къэралыгъуэм  и  пащтыхьу  ягъэу-
ващ.

1693 гъэм дунейм щыяпэу Лондон 
къыщыдэкIащ цIыхубзхэм папщIэ 
журнал.

1781 гъэм пащтыхь гуащэ Елизаве-
тэ ЕтIуанэм Урысейм цIыху куэд зэ-
кIуалIэ «къалэ еджапIэхэр» къыщы-
зэ Iухыным теухуа унафэ къыдигъэ-
кIащ. Къэралым цIыхубэм щIэ ныгъэ 
егъэгъуэтынымкIэ и IэнатIэр зэтеу-
вэныр абдеж къыщежьауэ къалъытэ.

1879 гъэм фошыгъум нэхърэ хуэдэ 
400-кIэ нэхъ IэфI ерыскъыгъуэр - са-
хариныр - къыщIагъэкIащ.

1900 гъэм Германием къыщызэра-
гъэ пэщащ «Бавария Мюнхен» фут-
бол клубыр. 

1943 гъэм Матросов Александр 
нэмыцэхэр къызэрыукI быдапIэм 
зыIуи дзащ икIи советыдзэхэр а 
щIыпIэм блэкIынымкIэ Iэмал яритащ. 
Хахуагъэ къэзыгъэлъагъуэу хэкIуэда 
Матросовым Совет Союзым и ЛIы-
хъужь цIэр фIащауэ щытащ.

1945 гъэм Мэсей Аслъэнджэрий 
Совет Союзым и ЛIыхъужь цIэр къы-
фIащащ.

1964 гъэм цIыхухэм псы щIагъым 
зэрызыщрагъэплъыхь, тенджызхэм я 
лъащIэр къэхутэным къыщагъэсэ -
бэп япэ аппаратыр - мезоскафыр - Ат-
лантикэ хым траутIыпщхьащ.

1965 гъэм совет Ан-22 («Антей») 
кхъухьлъатэр япэу уэгум ихьащ

Италием щыщ оперэ уэрэджыIакIуэ 
цIэрыIуэ Карузо Энрико къызэралъ-
хурэ илъэси 148-рэ ирокъу.

Урыс дзэ кхъухьлъатэзехуэ Iэзэ  
Нестеров Пётр къызэралъхурэ илъэ-
си 134-рэ ирокъу.

Совет осетин тхакIуэ, литературо-
вед, филологие щIэныгъэхэм я док-
тор Джусойты Нафи къызэралъхурэ 
илъэс 96-рэ ирокъу.

Инджылыз-америкэ киноактрисэ, 
«Оскар» саугъэтыр щэнейрэ зыхуа-
гъэфэща Тейлор Элизабет къызэ- 
ра лъ  хурэ илъэс 89-рэ ирокъу.

Шэрджэс сурэтыщI Мэзукъэбз 
Хьэз рэт и ныбжьыр илъэс 81-рэ 
 ирокъу.

УэрэджыIакIуэ, УФ-мрэ КъШР-мрэ 
я цIыхубэ артист, КъБР-м щIыхь зиIэ и 
артист Гъуэт Хъусин и ныбжьыр 
илъэс 80 ирокъу.

Совет уэрэджыIакIуэ, Эстонием 
щIыхь зиIэ и артисткэ Вески Анне и 
ныбжьыр илъэс 65-рэ ирокъу.

Актрисэ, режиссёр, УФ-м и цIыхубэ 
артисткэ Догилевэ Татьянэ и ныб-
жьыр илъэс 64-рэ ирокъу.

Жылагъуэ лэжьакIуэ, ДАХ-м и ви-
це-президент КIэкIыхъу Мэжид и 
ныбжьыр илъэс 63-рэ ирокъу.

Къэрал лэжьакIуэ, Адыгэ Республи-
кэм и Iэтащхьэ КъумпIыл Мурат и 
ныбжьыр илъэс 48-рэ ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уэфIу щыщытынущ. 
Хуабэр махуэм градуси 9 - 12, жэщым 
1 градус щыхъунущ.

Мазаем и 28, тхьэмахуэ

1732 гъэм Петербург Урысейм 
щыяпэ Кадет корпусыр - дзэм къу-
лыкъу щызыщIэну зи мурад щIалэ-
гъуалэр абы щыхуагъэхьэзыр Iуэху-
щIапIэр - къыщызэIуахащ.

1854 гъэм США-м и Республикэ 
партыр къызэрагъэпэщащ.

1913 гъэм Данием щыщ физик  Бор 
Нильс атомым и планетарнэ зэ-
хэлъыкIэм теухуа и лэжьыгъэр хэIу-
щIыIу ищIащ. А къэхутэныгъэм па-
пщIэ Бор къыхуагъэфэщауэ щытащ 
Нобель и саугъэтыр.

1921 гъэм Москва Iэ щытрадзащ 
РСФСР-мрэ Афганистанымрэ зэ-
ныбжьэгъуным теухуа зэгурыIуэны-
гъэм.

1922 гъэм Мысырыр Инджылызым 
къы зэрыхэкIым теухуа унафэ къащ-
тащ.

1935 гъэм США-м щыщ химик Ка-
ротерс Уоллес Хьюм нейлоныр 
зэхилъ хьащ.

1955 гъэм къызэIуахащ Ханой - Пе-
кин - Москва - Берлин къалэхэр зэ пы-
зыщIэ гъущI гъуэгущIэр.

1956 гъэм США-м къыщагъэсэбэпу 
хуежьащ зэпэщхьэхуэу лажьэ ком-
пьютерхэр зэрызэпащIэ кIапсэр.

1990 гъэм Урысей Федерацэм и 
 Кинематографистхэм я зэгухьэны-
гъэр къызэрагъэпэщащ.

1993 гъэм генерал Аушев Руслан 
Ингушым и президенту хахащ.

1991 гъэм Перс псыдэжыпIэм ще-
кIуэкIа зауэр иухащ.

1996 гъэм Урысей Федерацэр Ев-
ропэм и Советым хыхьащ. Абы хыхьэн 
щхьэкIэ къыхуагъэув къалэн нэ-
хъыщхьэм - цIыхум и судыр укIкIэ мы-
щIэным теухуам - арэзы техъуэн хуей 
хъуауэ щытащ УФ-р.

2010 гъэм Канадэм щыщ Ванкувер 
къалэм и Би-Си Плэйс стадионым 
щызэхуащIыжащ ХХI ЩIымахуэ 
Олимп Джэгухэр. КъыкIэлъыкIуэ ап-
хуэдэ зэпеуэхэр щекIуэкIыну Сочэ 
 къалэм и лIыкIуэхэм абдежым къыщ-
ратыжащ Олимп Джэгухэм я ныпыр.

Актёр, РСФСР-м щIыхь зиIэ и ар-

КъБР-м ЩэнхабзэмкIэ и министерствэм, «КъБР-Медиа» къэрал кIэзо-
нэ IуэхущIапIэм, КъБР-м и Журналистхэм я зэгухьэныгъэм, «Кабардино-
Балкарская правда», «Адыгэ псалъэ», «Заман», «Горянка», «Советская 
молодежь» газетхэм, «Литературная Кабардино-Балкария», «Iуащхьэма-
хуэ», «Минги Тау», «Солнышко», «Нур», «Нюр» журналхэм, «Къэбэрдей-
Балъкъэр» ВТК-м, ВГТРК-м и «Къэбэрдей-Балъкъэр» ГТРК-м,  «Къэбэр-
дей-Балъкъэр» республикэ хъыбарегъащIэ агентствэм, «Эльбрус» тхылъ 
тедзапIэм я лэжьакIуэхэр Аруан щIыналъэм къыщыдэкI «Маяк-07» жы-
лагъуэ-политикэ газетым и редактор нэхъыщхьэм и къуэдзэ  Сэхъуро къуэ 
Асир  Iэуес  и  къуэм хуогузавэ абы и адэ Сэхъурокъуэ Iэуес Цацыкъ и 
 къуэр дунейм зэрехыжам къыхэкIыу.

Урысейм щыпсэухэр бжыным и 
сайтым хъыбар къызэритамкIэ, 
Урысей Федерацэм и Правительст-
вэм къэралым исхэр зыхуэдизыр 
къэлъытэныр 2021 гъэм и фокIадэ 
мазэм ирагъэкIуэкIыну унафэ 
къищ тащ. Дунейр зэщIэзыщта 
COVID-19 узыфэр а пIалъэм ири-
хьэлIэу нэхъ кIэщхъэну, цIыху зэ-
хыхьэри нэхъыбэ хъужыну щогугъ.

IЭЩIАГЪЭЛIХЭМ зэрытрагъэ чы-
ныхьымкIэ, COVID-19 узыфэм и 

ягъэкIэ къэралым щыщыIэ хъуа щы-
тыкIэр кIуэ пэтми нэхъ зэтес щохъу, 
сымаджэхэм я бжыгъэм хощI, узым 
зэребэнын хуей Iэмалхэр нэхъ нахуэ 
мэхъу, вакцинэр зэрыхалъхьэну про-
граммэр зэIубзщ. Къызэгъэпэща-
кIуэхэм 2021 гъэм и фокIадэ мазэр 
«нэплъэжыгъуэу», Iуэхур къыдэхы-
ным теухуауэ пIалъэщIэри нэхъ шы-
нагъуэншэу ягъэуващ. Абы къи-
щынэмыщIауэ, абыхэм трагъащIэ 
мып хуэдэ щхьэусыгъуэхэми:

япэрауэ, а Iуэхур 2021 гъэм и 
 фокIадэ  мазэм егъэкIуэкIыным Iэ-
мал къыует а лъэхъэнэм ирихьэлIэу 
кърахьэжьэ статистикэ лэжьыгъэхэр 
къызэ пымыудауэ игъуэм къызэгъэ-
пэщынымкIэ, ипэ ита илъэсхэм къэ-
ралми дунейми хэIущIыIу щыхъуа 
 статистикэ бжыгъэхэмрэ иджырей 
жы лэхэтхыкIым къитыну бжыгъэ-
хэмрэ зэзыгъэпщэж мардэхэр нэхъ 
щызу Iуэхум къыхэлъхьэнымкIэ;

етIуанэрауэ, Росстатым зэрыжи-
IэмкIэ, бжьыхьэм цIыхур и пIэ 
 йотIыс хьэжри, къыхэтхыкIыныр нэхъ 
зэгъэпэща икIи нэхъ тынш мэхъу: 
 зыгъэпсэхуакIуэ щыIахэр я унэ къо-
кIуэлIэж, гъэ еджэгъуэщIэм щIе-

Мы цIэр зезыхьэ урыс къуажэр 
Щхьэгуащэ и псыхъуащхьэхэмкIэ 
дэсщ. Нэхъ пыухыкIауэ къэдгъэ-
лъагъуэмэ, иджырей Гъуазэрыплъ 
жылэ цIыкIур здэщыIэ щIыпIэм   
деж къыщыщIэбдзэрэ километр 16 
хуэдизкIэ, хуэищхъэрэу, укъехыж-
мэ, сэмэгумкIэ къыкъуэунэхукI 
 къуэ гъуэпщкIуам къыдэж псы 
бгъун  жыр Щхьэгуащэ щы хэ лъэ-
дэжым къыщегъэжьауэ ипщэкIэ 
щысщ. 

ФIЭЩЫГЪЭР, зэрынэрылъагъу-
щи, IыхьитIу зэхэтщ: «Хъымыщ»-

рэ (мыбдежым дигу къохьэж «Хьэ-
мыщэ» жыхуиIэ нэгъуэщI адыгэ цIы-
хухъуцIэри) «кIей»-уэ («кIэй» - кIахэм-
кIэ). Япэр, зэрыхуагъэфащэмкIэ, 
Iэ шэлъашэм щыпсэуа цIыху цIэры - 
Iуэ гуэрым зэреджэу щытарщ. ЕтIуа-
нэр, «кIэй» жыхуиIэр, кIахэ адыгэхэм 
тIуащIэхэм, псыхъуэхэм, ныджэхэм я 
гугъу щащIкIэ къагъэсэбэп псалъ э-
хэм языхэзщ. Гу зэрылъытэгъуафIэ-
щи, ар ещхьщ къэбэрдей адыгэхэм 
ди бзэм хэт «къуэкIий» жыIэкIэм и 
«кIий» етIуанэ Iыхьэм.

Тхыдэм щыщу
АДЫГЭХЭМ я Хэкужьыр, щIыпIэ-

рыс  хэр зэхэзехуэн ящIу, къыщазэуа 
иужьрей илъэсхэм ящыщ 1862 гъэм и 
щIымахуэкIэм урыс пащтыхьыдзэр 

Бахъсэн щIыналъэм хыхьэ 
Зеикъуэ къуажэм щыщ 
Щауэ Хьэсэн Нэхъупщ и 

къуэм и ныбжьыр 
илъэс 70 ирокъури, ди 

гуапэу дохъуэхъу! 

НыбжьэгъуфIу, цIыху гуапэу къыд-
бгъэдэт Хьэсэн узыншагъэ быдэ иIэ-
ну, и унагъуэ дахэм куэдрэ щхьэ щы-
тыну, и гулъытэ хуэныкъуэ дэтхэнэ-       
ми и нэIэ тету илъэс IэджэкIэ псэуну, 
дызэрыхуэарэзым хуэдэу Тхьэр арэ-
зы къыхуэхъуну ди гуапэщ.

Хьэсэн илъэс 14-кIэ милицэм хэ-
тащ, Бахъсэн  районым щэкIуэнымкIэ  
щыIэ IуэхущIапIэм и унафэщIу щы-
тащ. Ар сыт хуэдэ IэнатIэ пэрымы-
тами, ехъулIэныгъэ иIэу, и цIэ фIыкIэ 
къраIуэу, къэрал дамыгъэхэмкIэ 
ягъэ лъапIэу къекIуэкIащ. 

И махуэ лъапIэм ирихьэлIэу зы усэ 
хуэстхащи, «Адыгэ псалъэ» газетыр 
къэзгъэсэбэпу ар утыку къисхьэну, 
Хьэсэн зыцIыху дэтхэнэ зыми и деж 
нэсхьэсыну сыхуейщ. 

ГъащIэм къытпигъаплъэр зыми 
тщIэркъым, цIыхур фIы хуэплъэу 
къигъэщIащи, Iейр, гузэвэгъуэр ди 
щхьэм хуэдмыхьу допсэу. Хэт и гу-
гъэнт илъэсым щIигъуауэ дуней 
псор зыгъэгулэз коронавирус узы-
фэ зэрыцIалэм апхуэдэ щытыкIэ 
 гугъум дригъэувэну, гъащIэм и 
 лъапIагъыр нэсу зыхыдигъэщIэну. 
Нэхъапэхэм цIыхухэр узым гурыщ-
хъуэщIу хущытами, кIуэ пэтыхукIэ 
абы и «хъым» ихуэм къыхохъуэ-        
ри, иджы нэхъыбэм гущтэ яIэ 
 хъуащ. 

«ХУЭМЫЗАР лIыфIщ» - жиIащ 
пасэрейм. Ди унагъуэми дгъэу-

нэхуащ узыфэ шынагъуэр зыхуэдэр. 
Дэ тхуэдэ куэдми ещхьу, ди гущхьэм 
къэдгъэкIыртэкъым ар къытлъэIэ-
сыну. АрщхьэкIэ узым хьэлъэу диу-
быдащ икIи дыщIэхуащ Нарткъалэ 
дэт, ЩIыналъэхэм зэдай, узыфэ зэ-
мылIэужьыгъуэхэр зыпкърытхэм ще-
Iэзэ сымаджэщым хэту лажьэ госпи-
талым. 

Япэ махуэм щегъэжьауэ ди нэгу 
щIэкIащ дохутырхэм я къару псори 
ирахьэлIэу уз шынагъуэм зэры пэ-
щIэтыр. ШыIэныгъэ яхэлъу, гуапэу 
яхущытщ ахэр сымаджэхэм, дэт-
хэнэри арэзы зэращIыным хущIэ къуу 
я къалэныр ирахьэкI. ИкъукIэ Iэза-
гъышхуэ зыбгъэдэлъхэщ госпита-
лым и 3-нэ къатым щылажьэ доху-
тырхэу Тэрчокъуэ Залинэ, Нэгуэр Iэ-
сият, Къунаш Анзор, ТеуныкI Мурат, 
Сыжажэ Эммэ, Дзэгуей Аминэ сы-
мэ. Мыбыхэм ящыщ дэтхэнэми 
щхьэхуэу утепсэлъыхьыфынущ, сыт 
хуэдиз фIыщIэ псалъэ яхужыпIэми, 
мащIэщ. ЦIыху псори я хьэлкIэ зэ-
хуэдэкъым. Къапщтэмэ, узым къы-
хигъэзыхьыр адрейхэм ещхькъым, 
нэхъ тэмакъкIэщI мэхъу. Апхуэдэу 
щыт ми, дэтхэнэми бгъэдыхьэкIэ 
 щхьэ хуэ къыхуагъуэтыфри, гъащIэм 
гукъыдэж хуаIэу хурагъэплъэкIыж. 
Сыт хуэдэ упщIэкIэ захуэбгъазэми, 
абы и жэуапым зэхэхауэ укърагъэ-
даIуэу, адэкIэ уи Iуэхур зэрыхъунум 

Румын генерал Черкез Михаил Христодулэ
Черкез Михаил Христодулэ (1839 - 1885) Молдав пщыгъуэм хиубыдэ Быр-     

лад къалэм Iэпхъуэжа адыгэ унагъуэм къыщыхъуащ. Тхыдэм къызэрыхэ-       
нар румын генерал цIэрыIуэущ: Румыние къэралыр и щхьэхуитыныгъэм 
щыщIэбэн лъэхъэнэм Черкес (Серчес) Михаил лъэпкъ армэм и дзэзешэ 
 нэхъыщхьэу ягъэуври, текIуэныгъэ мымащIи зыIэригъэхьауэ щытащ. 

УРЫС армэмрэ тыркудзэмрэ щызэпэщIэта Балкан зауэм (1877 - 1878 гъгъ.) 
румыныдзэм и тепщэу хэта Черкез Михаил лIыгъэ щызэрихьащ. 

 Граждан зауэр иухыу къэралым щхьэхуитыныгъэ игъуэта нэужь, Черкез 
 Михаил генерал ящI, Румынием и лъэпкъ лIыхъужь мэхъу. ФIыщIэ къызэры-
хуащIым и нэщэнэу, абы и цIэр фIащ 85-нэ топгъауэ дзэм. Румын президен-
тым и хьэщIэщ нэхъыщхьэми абы и цIэр зэрехьэ. 

Черкез Михаил Христодулэ и фэеплъ сын дэтщ Плевнэ пэгъунэгъу Гривицэ 
къа лэм. Ар адыгэ щIалэм Болгариер хуит хъужын папщIэ зэрихьа лIыгъэр 
къы хагъэщу ягъэуващ. 

1977 гъэм траха «Хэкум папщIэ» художественнэ фильмым Черкез Михаил и 
ро лыр щигъэзэщIащ Албулеску Мирчэ. 

Румын-адыгэ генералыр илъэс 46-рэ хъууэ Яссы къалэм дунейм щехыжауэ 
щытащ. 

Natpress интернет хэщIапIэм къитхащ.

дзэж, къэрал Iуэхутхьэбзэхэр зыгъэ-
защIэ IуэхущIапIэхэм я лэжьыгъэр зэ-
теубла мэхъуж;

ещанэрауэ, а лэжьыгъэм къыха-
шэну студент щIалэгъуалэм я практи-
кэ лъэхъэнэм хуозэри, еджэныгъэр 
зэпамыгъэууэ Iуэхум хэтыну Iэмал 
щыIэ мэхъу;

еплIанэрауэ, уз зэрыцIалэхэм ма-
щIэу зыщаубгъу зэманщи, цIыхум-       
кIи жылэхэтхыкIыр зи пщэ дэлъхэмкIи 
нэхъ шынагъуэншэ мэхъу.

Фигу къэдгъэкIыжынщи, къэралым 
исхэр бжыныр дунейм къыщекIуэкI 
узыфэм и ягъэкIэ ягъэIэпхъуэн хуей 
хъуащ Америкэм и Штат Зэгуэтхэ-            
ми, Аргентинэми, Бразилиеми, Эква-
дорми, Къыргъызми, нэгъуэщI къэ-
рал зыбжанэми.

Къыхэгъэщын хуейщ, урысейпсо 
жылэхэтхыкIыр мы гъэм бжыгъэ ры-
лъанэ жыпхъэм (цифровой фор-           
мат) иту зэрекIуэкIынур. Абы  
 фIэ  кIыжмэ, «Къэрал Iуэхутхьэбзэ-
хэр» зи фIэщыгъэ интернет-утыкум и 
напэкIуэцIыр къызэIупхыу абдеж ит 
упщIэхэми жэуап ептыну Iэмал щы-
Iэнущ. Унагъуэхэр къыщызэхакIухькIэ, 
цIыхухэр къыхэзытхыкIхэм планшет 
яIыгъынущ, упщIэхэр зэрыт програм-
мэ пыухыкIам тету. Абы зэ зыкъы щы-
зыгъэлъэгъуам етIуанэу зыхитхэжын 
хузэфIэкIынукъым.

ШУРДЫМ  Динэ.

ХъымыщкIей - Хамышки
абазэхэхэм щебгъэрыкIуэм, лъэны-
къуитIри хуабжьу щызэпэщIэувауэ 
щытащ Щхьэгуащэ зыдэт тIуащIэм      
и нэхъ зэвыпIэ дыдэу къалъытэ 
 Хьэ джэхъу и Iэшэлъашэм. Арщхьэ-
кIэ, генерал Гейман зи пашэ урыс 
дзэлI хэм, топхэри ящIыгъурэ бжы-
гъэкIи зэрынэхъыбэм къыхэкIыу, бгы-
рысхэр ирагъэкIуэтын яхузэфIэкIащ. 
ИкIи мэлыжьыхьым и 26-м зэрып-
хъуакIуэхэр ихьащ зи гугъу тщIы 
зэвыпIэм ищхьэкIэ Дахэ псы бгъун-
жыр Щхьэгуащэ щыхэлъэдэжымм 
деж тIуащIэм ину зыщиубгъуа сэтей-
хьэкхъуафэм. 

ЖыпIэнур арамэ, 1862 гъэм и 
кIыхьагъкIэ  Щхьэгуащэ  и   псыхъуащ-
хьэхэм бгырысхэр пащтыхьыдзэм 
щы пэщIэтащ.  АрщхьэкIэ, мыбдеж-
ми, дыгъэгъазэм и 14-м ирихьэлIэу, 
зэрып  хъуакIуэхэм яхузэфIэкIащ Хъы-
мыщкIей тэхъуанэм я лъэр нахусу, 
дыгъэгъазэм и 20-м зыщагъэбыдэ-
ну. 

Илъэс зыбжанэ дэкIа иужькIэ, 1869 
гъэм, адыгэхэр я Хэку имысыжу 
 «Хамышки» зыфIаща урыс къуажэр 
мы щIыпIэм къыщагъэунэхуащ. 

Ди тхыгъэм и кIэм дызыщыгуфIыкI 
хъуну зы Iуэхугъуи къыхэдгъэщынщ. 
Ар сыт жыпIэмэ, мы жылэм иужь-            
рей лъэхъэнэхэм ди лъэпкъэгъухэм 
ящыщ гуэрхэри дэтIысхьэж зэры-
хъуарщ.

 КЪУМАХУЭ  Аслъэн.

Урысейм 
щыпсэухэр 
ябжынущ

Илъэс блыщI
Нобэ хуэдэу илъэс блыщIыр,
Псы уэрыжьу, ежэхащ.
Уи гум IэфIу къэкIыжыну 
Зэман куэди уэ плъэгъуащ. 
Уи цIэр лъагэу, ягъэлъапIэу, 
Уи щIалэгъуэр епхьэкIащ. 
ХьэщIэ къакIуэм, «Щауэм дежкIэ», - 
КъыпхужаIэу уекIуэкIащ. 
Лъэс лъагъуэшхуэ хэпщIыкIауэ,
Бгы уардэжьым удэтащ. 
«ЩакIуэ Iэзэщ», цIыхум жаIэу, 
Уэ мэзыжьым ущIэтащ. 
Бжэн укIари къепхьэлIащ, 
Губгъуэ Iэнэр кIыхьи хъуащ. 
Нарт хъыбарым дихьэхауэ, 
Ежьэжыну ягу имыдэу, 
ХьэщIэм нэхур къатещхьащ,
Вагъуи мази еIэжащ. 

Я уэрэдыр Iэпэпшынэу
Къуалэбзухэри къежьащ,
Псэ зыIутри къэушащ.
Махуэ лъапIэр къыбдаIыгъыу
Ныбжьэгъу куэди къекIуэлIащ,
Псалъэ дахи пхужаIащ. 
Ар гуапагъэщ, ар насыпщ, 
Ар уи быным далъагъуну
Илъэс блыщIыр къэбгъэщIащ. 
Ди къуэш лъапIэ, илъэс блыщIыр 
Илъэсищэу пхуэбэгъуэну, 
Узыншагъэр толъкъунышхуэу, 
Уафэр къащхъуэу, щIылъэр

щхъуантIэу,
Бгъэжьым хуэдэу уащхьэщыту, 
Уи бын дыгъэр пхуэпсэуну,
Щауэ лъэпкъыр фыузыншэну 
Дынохъуэхъур уи ныбжьэгъухэр!

ХЪЫДЗЭДЖ Руслан. 

Iэзагъышхуэ зыбгъэдэлъхэр
 теухуауэ чэнджэщхэр къуату апхуэ-
дэщ а гупыр. Бзэ дахэ зыIурылъ, 
 гушыIэ зыхэлъ дохутырхэм я псалъэ 
гуапэхэм сымаджэм гугъэ ирегъэ-
щIыж. Мы зи цIэ къитIуа цIыху те-
лъыджэхэм хуэдэщ «я IэщIагъэм къы-
хуигъэщIащ» зыхужаIэр.

Къалэн нэхъ мащIэ я пщэ дэлъ-
къым медсестрахэми. Апхуэдиз 
 сымаджэм зыхуей хущхъуэр еш 
ямыщIэу зэрырахьэлIэм къищы н э-
мы щIауэ, дэтхэнэ зы сымаджэми и 
 гукъеуэм едаIуэхэрти, я гур фIы 
 хуащIыжыфырт. Апхуэдэу я цIэ 
 къисIуэну сыхуейт гумащIагърэ гу-
лъытэрэ зыдэтлъэгъуа медсестра-         
хэу Шондыр Марьянэ, Сунш Иринэ, 
Тогузлоевэ Жаннэ, Беслъэней За-
линэ,  Хьэх Индирэ, Тхьэгъэлэдж 
Свет ланэ сымэ. КъищынэмыщIауэ, 
къыхэдгъэщыну дыхуейт зыпэрыт 
Iуэхур жэуаплыныгъэ яхэлъу езы-
хьэкI санитархэу Ержыб Лидэ, Жан-
гуразовэ Зуля, Юсуповэ Насибэ, 
 Мэрзей Валэ, Чыл Марьянэ, Анимо-
къуэ Анзор сымэ. 

Щхьэхуэу дыкъытеувыIэнут госпи-
талым и реанимацэ къудамэм и 
 уна фэщI Исмаилов Курбан. Апхуэ-
дизкIэ IэкIуэлъакIуэу егъэзащIэ абы          
и лэжьыгъэри, и Iуэху бгъэдыхьэ-
кIэмкIэ къыбощIэ ар щIэныгъэ куу 
зиIэ, Iэзагъышхуэ зыхэлъ дохутыру 
 зэ рыщытыр. Ар сымаджэм елIа-             
лIэу зэ реIэзэмрэ хуищI гулъытэмрэ 
уасэншэщ. ЩIалэм цIыхугъэшхуэ 
хэлъщ, дэтхэнэ зыми гукIи псэкIи 
 хуэгумащIэу щытщ. 

ЩытыкIэ хьэлъэм дыщихуа зэма-
ным дэIэпыкъуэгъу къытхуэхъуа гуп 
зэкъуэтым фIыщIэ яхудощI. До-
хъуэхъу я зэфIэкIым хэхъуэу, езыхэр 
зи плъыр узыншагъэм щымыщIэу, 
 гуфIэгъуэрэ дэрэжэгъуэрэ яIэу, я 
насыпыр щызу, я пщIэр лъагэу, 
 фIыгъуэр я жьэгу дэмыкIыу, я гу-
гъэмрэ  гъащIэмрэ зэтехуэу, зыпэрыт 
IэнатIэм и хъер ялъагъуу гъащIэ  да-         
хэ Тхьэм къахузэпищэну!

ХьэщIэлIхэ я унагъуэр.

тист, Хэку зауэшхуэм хахуэу хэта 
Смир нов Алексей къызэралъхурэ 
илъэс 101-рэ ирокъу.

ТхакIуэ Аллилуевэ Светланэ (Ста-
лин Иосиф ипхъущ) къызэралъхурэ 
илъэс 95-рэ ирокъу.

УсакIуэ-уэрэдус цIэрыIуэ Къанкъул 
ФIыцIэ къызэралъхурэ илъэс 84-рэ 
ирокъу.

УсакIуэ, КъБР-м щэнхабзэмкIэ 
щIыхь зиIэ и лэжьакIуэ Сонэ Абдул-
чэрим и ныбжьыр илъэс 79-рэ ирокъу.

Урысей актрисэ, УФ-м и цIыхубэ ар-
тисткэ Васильевэ Татьянэ и ныбжьыр 
илъэс 74-рэ ирокъу. 

КъБР-м щIыхь зиIэ и дохутыр, ме-
дицинэ щIэныгъэхэм я кандидат, гу 
узыфэхэм щеIэзэ республикэ цен-
трым и дохутыр нэхъыщхьэ, КъБР-м и 
Жылагъуэ палатэм хэт Щэрдан Но-
дар и ныбжьыр илъэс 66-рэ ирокъу.

УэрэджыIакIуэ, КъБР-м щIыхь зиIэ 
и артист Уэтэр МуIэед и ныбжьыр 
илъэс 64-рэ ирокъу.

Мэкъумэш щIэныгъэхэм я доктор, 
профессор, КъБКъМУ-м и ректору 
щыта, КъБР-м щIэныгъэмкIэ щIыхь 
зиIэ и лэжьакIуэ Жэрыкъуэ Борис 
къызэралъхурэ илъэс 63-рэ ирокъу.

Урысей хореограф цIэрыIуэ, УФ-м 
щIыхь зиIэ и артисткэ Сигаловэ Аллэ 
и ныбжьыр илъэс 62-рэ ирокъу. 

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уфауэ, къешх-къесу 
щыщытынущ. Махуэм хуабэр градуси 
2 - 4, жэщым щIыIэр 1 градус щыхъу-
нущ.

Гъатхэпэм и 1, блыщхьэ

Граждан зыхъумэжыныгъэм и ду-
нейпсо махуэщ

СПИД узыфэр зыпкърытхэм ящы-
мымэхъэшэным и дунейпсо махуэщ

Гуапагъэ зэжеIэным и дунейпсо 
махуэщ

УФ-м Къэрал кIуэцI IуэхухэмкIэ и 
министерствэм и эксперт-кримина-
листым и махуэщ

Къэзахъстаным фIыщIэ щIыным 
и махуэр щагъэлъапIэ

Японием щрагъэкIуэкI мамыры-
гъэм щIэбэныным и махуэм теухуа 
дауэдапщэхэр

Корее Республикэм и лъэпкъ ма-
хуэшхуэщ - щхьэхуит зэрыхъуар 
ягъэлъапIэ. 1919 гъэм къэралым и 
цIыхубэр къызэрыIэтри, Японием 
къы гуэкIауэ щытащ.

Босниемрэ Герцеговинэмрэ я 
щхьэ хуитыныгъэм и махуэщ

1555 гъэм Нострадамус (и цIэ ды-
дэр Мишель де Нотрдамщ) тхьэгуры-
магъуэм къыдигъэкIащ къэхъуну-
къэщIэнухэр къыщигъэлъэгъуа и 
тхылъыр.

1565 гъэм Бразилием къыщызэра-
гъэпэщащ португалхэм я егъэзыпIэ - 
Рио-де-Жанейрэ зыфIащар. 

1762 гъэм Урысейм и пащтыхь Пётр 
Ещанэм Iэ щIидзащ пщыхэм Iэмал 
имыIэу къэрал къулыкъу ящIэн хуейуэ 
яхуэзыгъэуву щыта хабзэр къутэ-
жыным теухуа унафэм.

1790 гъэм США-м япэу щабжащ 
абы цIыхуу щыпсэур. Абы щыгъуэ 
къэралым ист цIыху 3929214-рэ.

1810 гъэм император Александр 
Езанэм Абхъазыр Урысейм къыха-
гъэхьэну унафэ ищIащ.

1869 гъэм химик цIэрыIуэ Менде-
леев Дмитрий пкъыгъуэхэм я таблицэ 
зэхэлъхьэн иухащ икIи ар къыдэ-
гъэкIыным яужь ихьащ.

1873 гъэм Ремингтонхэ я фабрикэм 
(США) къыщыщIагъэкIыу щIадзащ 
зэрыбкIэ зэрытрадзэ япэ машинкэр. 
Ар къагупсысат Шоулз Кристоферрэ 
Глидден Джозефрэ.

1881 гъэм Урысейм и император 
Александр ЕтIуанэр яукIащ.

1947 гъэм лэжьэн щIидзащ Дуней-
псо Валютэ Фондым.

1954 гъэм США-м Бикини щIы-
налъэм щигъэунэхуащ водороднэ 
бомбэр, мегатоннэ 15 зи лъэщагъыр. 
Абы щыгъуэ хэкIуэдат цIыху минхэр. 
Маршалловы хытIыгухэм я щIына-
лъэхэм абы щыгъуэ трихьа радио-
активнэ фIейхэм а щIыпIэхэм ущып-
сэункIэ Iэмал зимыIэ ящIауэ иджыри 
къэс апхуэдэу щытщ.

1995 гъэм Москва, щыпсэу унэм и 
щIыхьэпIэм деж, щаукIащ теленэ-
тынхэр езыгъэкIуэкIыу щыта Листьев 
Влад.

1996 гъэм Амур областым «Свобод-
ный» зыфIаща космодром къыщы  зэ-
рагъэпэщащ. Ар 2007 гъэм зэхуащIы-
жащ.

2011 гъэм «Полицэм теухуауэ» Фе-
деральнэ законым къару игъуэтащ. 

Израилым и премьер-министру 
щыта, Нобель и саугъэтыр зыхуа гъэ-
фэща Рабин Ицхак къызэралъхурэ 
илъэс 99-рэ ирокъу.

Композитор, дирижёр, СССР-м и 
цIыхубэ артист, Совет Союзым и 
Къэрал саугъэтыр зрата Догэ Евге-
ний и ныбжьыр илъэс 84-рэ ирокъу.

Актёр, Украинэм и цIыхубэ артист 
Брондуков Борислав къызэралъхурэ 
илъэс 83-рэ ирокъу.

РСФСР-м и цIыхубэ артисткэ, УФ-м 
и Къэрал саугъэтыр зрата Купченкэ 
Иринэ и ныбжьыр илъэс 77-рэ ирокъу.

УФ-м и Правительствэм и Уна фэ-
щIым и къуэдзэ - УФ-м и Президен-
тым КъуэкIыпIэ Жыжьэ федераль-  
нэ округым щиIэ лIыкIуэ Трутнев 
Юрий и ныбжьыр илъэс 65-рэ ирокъу.

Литва Республикэм и Президенту 
щы та Грибаускайте Даля и ныбжьыр 
илъэс 65-рэ ирокъу.

Къэрал къулыкъущIэ, Курган об-
ластым и губернатор Кокорин 
Алексей и ныбжьыр илъэс 60 ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уфауэ щыщытынущ, 
пIалъэ-пIалъэкIэрэ уэс къыщесынущ. 
Махуэм хуабэр градуси 2 - 3, жэщым 
щIыIэр градуси 3 - 1 щыхъунущ.

Къэбэрдей-Балъкъэр Республикэм и Парламентым и депутатхэмрэ 
 КъБР-м и Парламентым и Аппаратым и лэжьакIуэхэмрэ КъБР-м и Парла-
ментым и Iуэхухэр къызэгъэпэщыныгъэ, мылъку я лъэныкъуэкIэ зэтеу-
хуауэ щытынымкIэ и управленэм и чэнджэщэгъу Блэнауэ Залинэ Мухьэ-
дин и пхъум хуогузавэ абы и адэ Блэнауэ Мухьэдин Дзату и къуэр дунейм 
зэрехыжам къыхэкIыу.

Зыгъэхьэзырар
ЖЫЛОКЪУЭ  Лусаннэщ

Уаз

Щапхъэ

Хьэдисхэр

      Гъатхэпэм
(мартым) и нэмэз щIыгъуэхэр

Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр ЖасырМахуэхэр Пщэд-

джыжь 
нэмэзыр

Дыгъэр
къыщы-
щIэкIыр

05.20
05.18
05.17
05.15
05.13
05.12
05.10
05.08
05.06
05.05
05.03
05.01
04.59
04.57
04.55
04.54
04.52
04.50
04.48
04.46
04.44
04.42
04.40
04.38
04.36
04.35
04.33
04.31
04.29
04.27
04.25

Шэджа-
гъуэр

12.28
12.28
12.28
12.28
12.27
12.27
12.27
12.27
12.26
12.26
12.26
12.26
12.26
12.25
12.25
12.25
12.24
12.24
12.24
12.23
12.23
12.23
12.23
12.22
12.22
12.22
12.21
12.21
12.21
12.20
12.20

06.43
06.41
06.40
06.38
06.36
06.35
06.33
06.31
06.29
06.28
06.26
06.24
06.22
06.21
06.19
06.17
06.15
06.13
06.12
06.10
06.08
06.06
06.05
06.03
06.01
05.59
05.57
05.55
05.54
05.52
05.50

Ичын-
дыр

15.32
15.33
15.34
15.35
15.35
15.36
15.37
15.38
15.39
15.39
15.40
15.41
15.41
15.42
15.43
15.44
15.44
15.45
15.46
15.46
15.47
15.47
15.48
15.49
15.49
15.50
15.50
15.50
15.51
15.52
15.53

17.55
17.57
17.58
17.59
18.00
18.02
18.03
18.04
18.05
18.07
18.08
18.09
18.09
18.11
18.13
18.14
18.15
18.16
18.17
18.19
18.20
18.21
18.22
18.23
18.25
18.26
18.27
18.27
18.29
18.30
18.32

1,
2,
3,
4,
5,
6,
7,
8, 
9,
10,
11,
12,
13,
14,
15,
16,
17,
18,
19,
20,
21,
22,
23,
24,
25,
26,
27,
28,
29,
30,
31,

блыщхьэ 
гъубж
бэрэжьей
махуэку
мэрем
щэбэт
тхьэмахуэ
блыщхьэ
гъубж
бэрэжьей
махуэку
мэрем
щэбэт
тхьэмахуэ
блыщхьэ
гъубж
бэрэжьей
махуэку
мэрем
щэбэт
тхьэмахуэ
блыщхьэ
гъубж
бэрэжьей
махуэку
мэрем
щэбэт
тхьэмахуэ
блыщхьэ
гъубж
бэрэжьей

19.28
19.29
19.30
19.31
19.32
19.34
19.35
19.36
19.37
19.39
19.40
19.41
19.43
19.44
19.45
19.46
19.48
19.49
19.50
19.52
19.53
19.54
19.56
19.57
19.58
20.00
20.01
20.02
20.04
20.05
20.07

ЛIыкIуэ лъапIэм къыдэхъуа телъыджэхэр

Нобэми  мэлажьэ
Китайм нэхъ ин, нэхъ жьы дыдэу дэт «Сиань» мэжджытыр 742 гъэм ящIауэ щытащ. 
Абы и теплъэр Китайм щаухуэ унэхэм ещхьу щытщ, азэн джапIэхэр пхъэкIэ щIащ. Мэжджытым и кIуэцIыр 

КъурIэн IэятхэмкIэ гъэщIэрэщIащ. Абы щIыхьэпIэу плIы иIэщи, дэтхэнэми и теплъэр къыпхуэмыIуэтэным хуэ-
дизу дахэщ. Тхьэм и унэм и хъуреягъым удз гъэгъа щыхэсащ. Ныбжьышхуэ зиIэ мэжджытыр нобэми мэлажьэ.

Дызэрыт илъэсым гъатхэпэм и 
 11-м тохуэ муслъымэн псоми ди 
зэхуэдэ жэщ лъапIэу Мухьэмэд бе-
гъымбарыр (Тхьэм и нэфIыр 
зыщыхуар) Меккэм ирашу Иерусалим ща-
шар, уафэм щыдрашеяр.

А жэщым и лъапIагъыр КъурIэнми хьэ-
дисхэми къыщыкIуащ икIи а жэщым 
Алыхьым и арэзыныгъэр къэлэжьыным 
нэхъыбэрэ телэжьапхъэщ. Алыхьым и 
IэмыркIэ, а жэщ закъуэм къэхъуа те-
лъыджэхэр икъукIэ гъэщIэгъуэнщ икIи 
кIыхьщ, ауэ дэ нэхъ гъэкIэщIауэ иджыри 
зэ фигу къэдгъэкIыжынщ. 

ЖЭЩЫМ нэмэз ищIри, ЛIыкIуэ лъапIэр 
(Тхьэм и нэфIыр зыщыхуар) щхьэукъуауэ, 
ДжэбрэIил мелыIычыр къыхуехащ, Бе-
гъымбарыр (Тхьэм и нэфIыр зыщыхуар) 
 къигъэушри, бегъымбархэр къызэрырашэкI 
псэущхьэ дахэм тригъэтIысхьащ. Хьэдисым 
къызэрыщыкIуамкIэ, псэущхьэр дахэ 
дыдэт, дамэшхуитI тетт, и цIэр Буракът, ар 
апхуэдизкIэ псынщIэу кIуэрти, нэр 
здынэплъысым и лъэр нэсырт. 

ИерусалимкIэ яунэтIауэ здэкIуэм, ахэр Iу-
щIащ телъыджэ куэдым (абыхэм ящыщщ 
Мусэ бегъымбарыр Алыхьым щепсалъэу 
щыта бгыщхьэр, Хьисэ бегъымбарыр къы-
щалъхуа щIыпIэр, нэгъуэщI куэди). Апхуэдэ 
щIыпIэхэм я деж Бегъымбарым (Тхьэм и 
нэфIыр зыщыхуам) нэмэз щищIурэ, Иеру-
салим дэт «Аль Акъсэ» мэжджытым нэса-
хэщ. Абы щIыхьа нэужь, япэ дыдэу зыIу-
щIар Ибрэхьим бегъымбарырщ. ЛIыкIуэ 
 лъапIэм жиIэжауэ хьэдисым къызэрыщы-
кIуамкIэ, Ибрэхьим и теплъэкIэ ещхьт езы 
Мухьэмэд бегъымбарым (Тхьэм и нэфIыр 
зыщыхуам). ИужькIэ IущIащ Мусэ бегъым-
барым. ЛIыкIуэм и хьэдисым къызэрыщы-
кIуамкIэ, Мусэ лIы лъагэт, къамылыфэт, 
лъагъугъуафIэт, щхьэц баринэ телът. 
ИужькIэ ахэр яхуэзащ Хьисэ бегъымбарым. 
Хьисэ щIалэ цIыкIутэкъым, ауэ икIи лъагэ-
тэкъым, щхьэц щабэ телът. 

Мухьэмэд бегъымбарыр я Iимаму 
лIыкIуэхэм «Аль Акъсэ» мэжджытым нэмэз 
щащIащ. ИужькIэ, ДжэбрэIил бегъым-
барым (Тхьэм и нэфIыр зыщыхуам) къы-
хуишиящ стэканитI: зым шэ, адрейм ша-
гъыр ярыту. ЛIыкIуэр Iэбэри, къыхихащ шэ 
зэрыт стэканыр. ДжэбрэIил жиIащ: «Уэ 
 къабзагъэр къыхэпхащ». ИужькIэ, ЛIыкIуэр 
(Тхьэм и нэфIыр зыщыхуар) драшеящ 
уафэм и япэ къатым. МелыIычым къеуп-
щIахэщ: «Ухэт уэ?» «сы-ДжэбрэIилщ». «Уи 
гъусэр хэт?» «Мухьэмэдщ». «Ар ЛIыкIуэ?». 
«ЛIыкIуэщ». Уафэм и бжэр щыхузэIуахым, 
ахэр IущIащ Iэдэм бегъымбарым. ЕтIуанэ 
къатым абыхэм къащыIущIащ лIыкIуэхэу 
Хьисэрэ Ехьярэ, ещанэ къатым абыхэм ща-
лъэгъуащ Алыхьым дахагъэу къигъэщIам 
и зэхуэдитIымкIэ зыхуэупса Юсуф бегъым-
барыр, еплIанэм Идрис, етхуанэм Хьэрун, 
еханэм Мусэ, ебланэм Ибрэхьим лIыкIуэ 
лъапIэхэм къахуэзащ. 

ИужькIэ ахэр Алыхьым къигъэщIауэ зыри 
(мелыIычхэм я деж щегъэжьауэ) зэмыбэ-
къуа щIыпIэм щынэсым, ДжэбрэIил жиIащ: 
«Мыбдежым нэсщ сэ сыздэкIуэну сыхуи-
тыр. Уа, ЛIыкIуэ лъапIэу Алыхьым фIыуэ 
илъэгъуа, адэкIэ зы лъэбакъуэ счыж мэ, 

Тхьэм и нурым силыпщIынущ». 
ЛIыкIуэм (Тхьэм и нэфIыр зыщы-

хуам) и закъуэу адэкIэ щыкIуатэм, 
абы къыхузэIуахащ нэгъуэщIым зы-

ми къыхузэ Iуамыха Iупхъуэр. Абдежым 
Мухьэмэд бегъымбарым (Тхьэм и нэфIыр 
зыщыхуам) илъэгъуащ ипэкIэ зыми 
ямылъэгъуа Алыхьым и теплъэ телъыджэу 
зихуэдэ щымыIэр. Абы щыгъуэм Алыхьымрэ 
ЛIыкIуэмрэ зэпсэлъащ, я зэхуаку зыри 
дэмыту. А жэщ лъапIэм теухуауэ хьэдисым 
мыпхуэдэу къыщыкIуащ: Мухьэмэд бе-
гъымбарым (Тхьэм и нэфIыр зыщыхуам) 
жиIащ: «А жэщым Алыхьым къалэн 
тщищIащ жэщ-махуэм къриубыдэу нэмэз 
щэ ныкъуэ тщIын хуейуэ. Иужьым, сыкъы-
щехыжым, Мусэ ЛIыкIуэр къызэупщIащ: 
«Сыт уи Iумэтым къалэн ящищIар?» - 
«Нэмэз щэ ныкъуэ», - щыжысIэм, Мусэ чэн-
джэщ къызитащ: «Тхьэ лъапIэм деж гъэзэ-
жи, елъэIу нэмэзым и бжыгъэр фхуи-
гъэмэщIэну, уи Iумэтым яхузэфIэкIыну-
къым апхуэдизыр. Ар сэ згъэунэхуащ, 
IисрэIил и бынми яхузэфIэкIакъым». 
Алыхьым деж згъэзэжри, селъэIуащ: «Си 
Тхьэ лъапIэ, нэмэзым и бжыгъэр нэхъ ма-
щIэ яхуэщI си Iумэтым». Алыхьым а бжы-
гъэр тхукIэ нэхъ мащIэ ищIащ. ИужькIэ ар-
гуэру Мусэ къызжиIащ: «Ари куэдщ, гъэзэ-
жи, Алыхь лъапIэм елъэIу нэхъ мащIэ 
ищIыну», - щыжиIэм, аргуэру згъэзэжри, 
селъэIуащ. Мис апхуэдэурэ, селъэIуху, 
нэмэзым и бжыгъэр тхукIэ нэхъ мащIэ 
ищIурэ, Алыхьым къыттрилъхьа нэмэз щэ 
ныкъуэм и бжыгъэр тхум нэсащ. ИужькIэ 
Алыхьым къызжиIащ: «Шэч хэлъкъым 
 къалэн фщысщIа нэмэзитхур зыщIым, 
нэмэз щэ ныкъуэр ищIауэ зэрыстхынум 
(зы нэмэз фщIыху, нэмэзипщI фщIауэ 
 стхынущ). ФIы илэжьыну гухэлъ зыщIам, 
и гухэлъыр имыгъэзэщIами, абы хуэст-
хынущ зы псапэ, ауэ и гухэлъыр 
 игъэзэщIамэ, хуэс тхынущ псапипщI. Iей 
илэжьыну гухэлъ зыщIу ар зымылэжьам 
хуэстхынукъым гуэныхь, ауэ ар зылэжьам 
хуэстхынур зы гуэныхьщ». 

Мис апхуэдиз гущIэгъу къытхуещI ди Тхьэ 
лъапIэм. 

Аращ нобэ нэмэз щэ ныкъуэ дымыщIу, 
нэмэзитху щIэтщIыр. А жэщ лъапIэм ипэкIэ 
ЛIыкIуэм (Тхьэм и нэфIыр зыщыхуам) 
нэмэз зэрищIу щытар Ибрэхьим бегъым-
барым зэрищIу щытам хуэдэущ (пщэд-
джыжьым тIысыгъуитIрэ, пщыхьэщхьэм 
тIысыгъуитIрэ). А жэщ лъапIэращ нэмэзи-
тхур къалэн щытщащIари, абы щыгъуэщ 
нэмэзитхум и уахътыри (щащIын хуей зэ-
маныр), ар зэрыщIын хуей щIыкIэри 
ДжэбрэIил ЛIыкIуэм (Тхьэм и нэфIыр 
зыщыхуам) къыщригъэлъэгъуари. 

А жэщым ЛIыкIуэ лъапIэм (Тхьэм и 
нэфIыр зыщыхуам) илъэгъуащ нэгъуэщI те-
лъыджэ куэди: жэнэтри, жыхьэнмэри, абы-
хэм щыIэхэри. 

Алыхьым и къарур инщ, а жэщым 
ДжэбрэIил Мухьэмэд бегъымбарыр къи-
гъэушу Буракъ щытригъэтIысхьам, псы 
зэрыт джырафинэ ягъэджэлам ит псыр 
 къимыж щIыкIэ апхуэдиз гъуэгуанэр зэпра-
гъэчри, здэщыса щIыпIэм деж къашэжат 
ЛIыкIуэ лъапIэр (Тхьэм и нэфIыр зыщы-
хуар).

1976 гъэм жэпуэгъуэм и 15-м 
Налшык къалэ къыщалъхуащ Сы-
жажэ Алим Сэрэбий и къуэр. 

АДЫГЭМ псалъэжьу диIэщ: 
«Лъэужьыр бжьиблкIэ мауэ». Алим 
и адэшхуэр (и адэм и адэр) КъурIэн 
Iыхьлыуэ щытащ. Алими иджыри 
сабий дыдэу техьат адэшхуэм и 
 лъагъуэм. 

Зы махуэ гуэрым лIыжьыр  КъурIэн 
еджэу здэщысым, илъэсиплI ныб-
жьым ит Алим жиIащ: «Дадэ, 
 КъурIэным ущеджэкIэ, щыуагъэ 
гуэр хыбощIыхь». КъурIэным еджэн 
иуха нэужь, адэшхуэр сабийм тIэкIу 
къыщешхыдэм, анэшхуэм жиIащ: 
«Уа, мы сабийм Алыхьым уэхьий 
къыхуигъэкIуауэ арами пщIэркъым, 
абы щхьэкIэ щхьэ уешхыдэрэ?» 
Апхуэдэу щыхъум, лIыжьым жиIащ: 
«Сэ къытезгъэзэжынщи, иджыри зэ 
сыкъеджэнщ, уэ къызжеIэт си щы-
уар». Сабийм дадэр щыщыуар 
наIуэ къищIащ. Пэжт сабийм жиIэр. 
Дадэм зы щIыпIэм деж щы уагъэ 
хищIыхьырт. Ар лIыжьым,  дауи, те-
лъыджэ щыхъуащ икIи мурад 
ищIащ сабийр КъурIэным нэхъ 
 куууэ еджэу иригъэсэну. 

ИлъэсиплI фIэкIа зимыныбжь са-
бийм, дауи, иджыри ищIэртэкъым 
тхэкIи еджэкIи. Ауэ щыхъукIи, 
адэшхуэм хуитха хьэрып хьэр-
фылъэр зэуэ зригъэщIат. А зэма-
ным хьэрыпыбзэ зэбгъэщIэнри 
 КъурIэн уеджэнри иджыпсту хуэдэу 
тыншу щытакъым. Махуэ ныкъуэм 
и кIуэцIкIэ хьэрып алфавитыр Алим 
щызригъащIэм, КъурIэным щыщ 
зы сурэ кIэщI цIыкIуми, адэшхуэм 
и IэкIэ хьэрыпыбзэкIэ итхам, тынш 
дыдэу къеджэфащ сабийр. Мис а 
махуэм щыщIидзэри, мазищым и 
кIуэцIкIэ Алим КъурIэным икIауэ 

щытащ, нэгъуэщIу жыпIэмэ, и пэм 
щегъэжьауэ и кIэм нэсыху еджауэ 
щытащ, и ныбжьыр илъэсиплI 
фIэкIа мыхъуу. Абы иужькIэ, 
хьэрыпыбзэкIэ тхауэ «Iиман ис-
лъам» тхылъышхуэр гукIэ зри-
гъэщIауэ щытащ Алим. КъурIэным, 
хьэрыпыбзэкIэ тха «Iиман ислъам» 
тхылъым къеджэрэ, зэджам и 
мыхьэнэр адыгэбзэкIэ цIыхухэм 
яжриIэжу, уазхэр иту къекIуэкIащ 
абы и сабиигъуэр. Дауи, афIэкIа зи-
мыныбжь сабийм апхуэдэ щIэныгъэ 
бгъэдэлъыныр телъыджэт. 

Алим и адэшхуэр езыр еджа-
гъэшхуэу щытащ. Апхуэдэу щытми, 
абы фIэфIтэкъым и къуэрылъху 
цIыкIур КъурIэн зэреджэр хэIущIыIу 
ищIыну, а зэманым диныр хуиту 
зэрахьэфу зэрыщымытам къы-
хэкIыу. Адэшхуэм зэрыжиIам тету, 
Алим щеджэ школым ящIакъым ар 
КъурIэн зэреджэр. Ауэрэ, Сыжажэр 
9-нэ классым щIэсу, лэжьыгъэм 

 хуезыгъаджэу щыта урыс щIалэм     
я классыр музейм ишащ. ЕджакIуэ-
хэр лъэныкъуэ псомкIи зэбгрыжауэ, 
 хэт сыт фIэтелъыджэми зэпа-
плъыхьырт. Алим и пIэм ижыхьауэ 
зы щIыпIэ деж щытт,  КъурIэнышхуэ 
зэIухам и нэхэр тедияуэ. Ар щалъ-
агъум, ныбжьэгъухэри егъэ-
джакIуэри къыбгъэдыхьэри, къе-
упщIащ. «КъурIэн уеджэфу ара, 
Алим?», жаIэри. «Соджэф», - жиIэу 
жэуап щаритаращ Iуэхур зыIутыр 
ныбжьэгъухэм къыщащIар. 

- СфIэтелъыджэ хъуат дезыгъа-
джэ урыс щIалэм КъурIэн седжэу 
къыщищIам, пщIэ лей къысхуищI 
хъуауэ зэрыщытар, - игу къегъэкIыж 
Алим. 

9-нэ классыр къиуха нэужь, шко-
лым къыщIэкIри, Алим ПщыхьэщIэ 
Шэфихь и деж кIуащ, ислъам 
динымкIэ щIэныгъэ зригъэгъуэтыну 
зэрыхуейр жриIэну. 

 Ислъам динымкIэ щIэныгъэ щра-
гъэгъуэту Гагариным и цIэр зезыхьэ 
институтым щIэтIысхьэ псом япэ, - 
къыжриIащ ПщыхьэщIэм. 

Алим а институтыр ехъулIэны-
гъэкIэ къиуха нэужь, ефэнды нэ-
хъыжьу, Хэжь Мухьэб и къуэдзэу 
ягъэуващ. Ауэрэ а къалэнри игъэ-
защIэурэ, зэман гуэр дэкIри, езыр 
щеджа 4-нэ школым игъэзэжащ, 
ислъам диным щIэблэр щыхури-
гъэджэну. Мис апхуэдэурэ школ 
зыбжанэми, сабий садхэми щри-
гъэджащ Алим зыкъомрэ. Искож 
хьэблэм 1995 гъэм мэжджыт 
къыщызэIуахри, абыи Iимаму 
щылэжьащ икIи щригъэждащ цIыху 
куэд.

2004 гъэм ПщыхьэщIэ Iэнас Сы-
жажэр иригъэблагъэри, жриIащ 
езым и къуэдзэу игъэлэжьэну 
зэрыфIэкъабылыр. А гъэм щегъэ-

жьауэ 2010 гъэ пщIондэ Алим 
ПщыхьэщIэм и къуэдзэу лэжьащ. 

Нобэ Сыжажэр КъБР-м и Мус-
лъымэнхэм я дин IуэхущIапIэм и 
унафэщI Дзасэжь Хьэзрэталий и 
къуэдзэу мэлажьэ. Абы къалэн 
зэмылIэужьыгъуэ куэд и пщэ 
дэлъщ, щIалэгъуалэм хуабжьу ядо-
лажьэ. «ПсапащIэ Iуэху» зэгухьэны-
гъэм и унафэщIщ. Ерыскъыпхъэхэр 
ислъам диным къигъэув мардэхэм 
зэрытетыр къэзыгъэнаIуэ «Хьэлэл» 
IэнатIэм и унафэщIщ.

ЩIалэгъуа лэм щIэпхъаджагъэ 
Iуэхум зыща дзеин, ахэр псапащIэ 
Iуэхум дихьэхын папщIэ, лъэныкъуэ 
куэдкIэ лэжьыгъэ щхьэпэхэр ире-
гъэкIуэкI Алим. Дин щIэныгъэм хи-
лъхьэ и  гуащIэм, щIалэгъуалэм яб-
гъэдилъхьэ гъэсэныгъэм папщIэ 
КъБР-м и Правительствэм къыб-
гъэдэкIыу ЩIыхь тхылъ къыхуа-
гъэфэщащ  Сыжажэм. Къищы-
нэмыщIауэ, Кавказ Ищхъэрэм ис 
муслъымэнхэм я зэзыгъэуIу цен-
трым, Афганистаным и ветеранхэм 
я зэгухьэныгъэм, МВД-м, Спортым-
кIэ министерствэм, нэгъуэщI къулы-
къущIапIэхэм къабгъэдэкIыу Алим 
тыгъэ къы хуащIащ орден, фIыщIэ, 
щытхъу тхылъ, саугъэт зэмылIэу-
жьыгъуэ куэд. 

Сыжажэм еджапIэ зыбжанэ къи-
ухами, ислъам динымкIэ щIэныгъэ 
зыбжанэ зригъэгъуэтами, бгъэдэлъ 
щIэныгъэр куэду къилъытэркъым, 
уеблэмэ махуэ къэс абы зэрыхи-
гъэхъуэным хущIэкъу зэпытщ. Алим 
и щIэныгъэм щыхигъэхъуащ УФ-м 
и Президентым и нэIэ щIэт, ЦIыхубэ 
хозяйствэмрэ къэрал къулыкъумкIэ 
Урысей Академием цIыхухэм Iуэху-
тхьэбзэ яхуэщIэн унэтIыныгъэмкIэ 
и къудамэм. Сыжажэр Псыхуабэ 
къэрал университетым дин щIэны-
гъэмкIэ и аспирантщ.

ЦIыхубэр къыхуэарэзыуэ, и къару 
емыблэжу Алыхьым и арэзыщIыны-
гъэм телажьэ зэпытщ Алим. Сы-
жажэм адэкIи и мурадхэр нэ-
хъыбэжщи, къехъулIэну Тхьэм жиIэ!

Алыхьым и арэзыщIыныгъэм толажьэ

Тхьэм и нэфIыр зыщыхуа лIыкIуэ лъапIэм жиIащ: 
«Ныбжьэгъум папщIэ щэхуу Тхьэм елъэIум и лъэIур 
 къабыл мэхъу. Ныбжьэгъум хуэлъаIуэм щхьэкIэ 
мелыIычхэри Алыхьым йолъэIу, езыми апхуэдабзэу 
 гущIэгъу къыхуащIыну».

* * *
«Мухьэмэд бегъымбарым (Тхьэм и нэфIыр зыщы хуам) 

жиIащ: «ЩытыкIэр нэхъри нэхъ гугъу фымыщI. Сыт 
хуэдэ Iуэхури зэрывгъэпсынщIэным фыхущIэкъу. Iэмал 
зэриIэкIэ цIыхум хъыбарыфI фIэкIа жевмыIэ. ЦIыхум 
фыкъилъагъу нэхърэ зыкъыфщигъэпщкIумэ нэхъ къи-
щтэу, апхуэдэ щытыкIэм нэвмыгъэс».

* * *
«ЛIыгъэ зиIэр къару зыхэлъыракъым. ЛIыгъэ зиIэр 

шыIэныгъэ зыхэлъыращ».

* * *
«Щыуагъэ зэрилэжьам щхьэкIэ щIегъуэжауэ гурэ 

псэкIэ тобэ къэзыхьыжа цIыхур хуэдэщ игъащIэм зэи 
щыуагъэ зымылэжьам»

* * *
«Алыхьым фIыуэ илъэгъуа цIыхур щытыкIэ гугъу 

гуэрым ирегъахуэ, абы и Iиманыр игъэунэхун папщIэ»

* * *
«Алыхьым и нэлатыр телъщ зи адэ-анэм ящIэкIие 

быным».

* * *
Тхьэм и нэфIыр зыщыхуа Мухьэмэд бегъымбарым 

жиIащ: «Зэман къэкIуэнущ ислъам диныр зепхьэн 
 нэхърэ гъущI гъэплъар пIыгъыну щынэхъ тыншын».

* * *
Тхьэм и нэфIыр зыщыхуа Мухьэмэд бегъымбарым 

жиIащ: «Муслъымэным дэIэпыкъуу и зы гузэвэгъуэ гуэр 
щхьэщызыхым, Къемэт махуэм езым и гузэвэгъуэ гуэр 
Алыхьым щхьэщихынущ». 

* * *
«Гурэ псэкIэ тобэ къэзыхьыжа цIыхум ипэкIэ IэщIэщIа-

уэ щыта и щыуагъэр езыхъуэн цIыхур дунейм ехыжы-
нукъым, езыми апхуэдэ дыдэ щыуагъэ къыIэщIэмы-
щIауэ».

Фарзымрэ 
суннэтымрэ 

сыткIэ
зэщхьэщидзрэ?
Фарзыр Алыхьым къыт-

трилъхьа къалэнхэращ. Ахэр 
Iэмал имыIэу гъэзэщIап-
хъэщ, дымыгъэзащIэмэ, 
къытхуэмыгъуну Iуэхугъуэщ. 
Фарзу Алыхьым къыттри-
лъхьар тхущ зэрыхъур: 
шэхьадэ къэхьыныр, нэ-
гъуэщIу жыпIэмэ, «Iэшхьэ-
дуIэнэ лаIилахьэIиллэлахь 
Мухьэмэд рэсулулахь» («Сэ 
щыхьэт сытохъуэ Алыхьым 
фIэкIа нэгъуэщI Тхьэ 
зэрыщымыIэм, Мухьэмэд 
Абы зэрилIыкIуэм» - аращ 
абы и мыхьэнэр) псалъэхэм 
шэч къытумыхьэу, уи гум 
къыбгъэдэкIыу жыIэныр; 
нэмэз уахътитхур щIыныр; 
Рэмэдан мазэм нэщIыныр; 
мылъкум сэджыт хэты кIы-
ныр; хьэж щIыныр (хьэжыр 
зытехуэр мылъку зиIэхэ-
ращ). Аращ фарзхэр зэры-
хъур. А къалэнитхур дымы-
гъэзэщIэнкIэ Iэмал иIэ-
къым, дымыгъэзащIэмэ, 
жэуап тхьынущ. 

Суннэтыр куэд мэхъу. 
Тхьэм и нэфIыр зыщыхуа 
Мухьэмэд бегъымбарым 
 игъэзащIэу щыта Iуэхугъуэ 
псоми суннэткIэ йоджэ. 
Псалъэм и хьэтыркIэ, рэмэ-
дан мазэм нэмыщI, адрей 
мазэхэм нэщIыныр, е, 
блыщхьэмрэ махуэкумрэ 
нэщIыныр, псапэ нэмэз 
щIыныр, нэгъуэщI, куэди. 
Суннэтыр пщIыми умыщIми 
хъунущ, ауэ пщIымэ нэ-
хъыфIщ - псапэщ. Суннэтыр 
зыгъэзащIэмрэ зымыгъэза-
щIэмрэ я псапэр, дауи, 
зэхуэдэ хъунукъым. Аращ 
фарзымрэ суннэтымрэ 
зэрызэщхьэщи дзыр. 

ЛIам
хуэпщIэну 

нэхъыфIыр сыт?
ЛIам и псэм КъурIэн ухуе-

джэныр псом нэхърэ нэ-
хъыфIщ. Псом хуэмыдэу 
«Ясин», «Рэхьман», «Фати-
хьэ» сурэхэр. Къищы нэ-
мыщIауэ, хьэдисхэм къы-
щыкIуащ лIам быныфI къы-
щIэнамэ, а быным илэжь 
IуэхугъуэфI псоми къапэ -
кIуэ псапэм щыщ адэ-     
анэм зэрыхуатхыр. Пса -
лъэм и хьэтыркIэ, псы щIэ-
зышам, лъэмыж тезылъ-
хьам абы и Iэдакъэм 
къыщIэ кIар къагъэсэбэпыху 
псапэр зэпымыууэ лIам и 
псэм лъысынущ. Е тхылъ 
щхьэпэ гуэр къыдэзы-
гъэкIам и  псапэри апхуэда-
бзэщ. Аращи, быныфI 
къэзыгъанэу дунейм ехыжа 
адэ-анэр хуэдэщ псэууэ 
Алыхьым  папщIэ псапэ 
зылэжьым. 

Алыхьыр арэзы зыхуэ-
хъун Билал къыщалъ-
хуащ Сауд Хьэрыпым и 
КъухьэпIэ лъэныкъуэм-
кIэ щыIэ къуажэхэм 
ящыщ зым. Абы и адэ 
Ребэрэ и анэ Хьэмамэрэ 
Эфиопием къыщалъ-
хуащ, ауэ Сауд Хьэ-
рыпым щыпщылIхэт. 

БИЛАЛ щIалэ фIыцIэ 
лъагэшхуэт, Африкэм и 
адрей цIыхухэми хуэдэу, 
абыи и щхьэцхэр барина-
бзэт. Билал и ныбжьыр 
илъэс 30 хъууэ арат ис-
лъам диным къыщихьам. 
Ислъам диныр къызэри-
щтар мышынэу хэIущIыIу 
къэзыщIа цIыхуиблым 
ящыщ зыт Билал. Ис лъам 
диныр къызэрищтам 
щхьэкIэ, хьэзаб куэд зра-
гъэшэча цIыхуитхуми 
ящыщщ ар. ЩIэныгъэлI-
хэм я тхылъхэм къызэ-
рыщыкIуэмкIэ, Билал 
апхуэдизкIэ гумащIэт, 
зэпIэзэрытти, и цIэр 
фIыкIэ щыжаIэм деж и 
щхьэр ирихьэхырт, ауэ и 
нэпсхэр занщIэу напэм 
къытелъадэрт. 

Билал и пщIэр а и зэ-
пIэзэрытагъым апхуэдиз-
кIэ иIэтати, Тхьэм и 
нэфIыр зыщыхуа Му-
хьэмэд бегъымбарым 
жиIауэ щытащ: «Зы 
лIыкIуи щыIакъым ныб-
жьэгъуфIиблкIэ Алыхьыр 
зыхуэмыупсауэ. Сэ ап-

хуэдэ ныбжьэгъу 14-кIэ 
Тхьэр къысхуэупсащ: 
Хьэмзэт, Джэхьфар, 
Алий, Хьэсэн, Хъусейн, 
Абу-Бакр, Джэхьфар ибн-
Алий, Хьумар, Микъдад, 
Хьузейфэ, Сэлмэн, Хьэм-
марэ, Билал ибн-Мэсхьуд, 
Абу-Заррэ. Нэ гъуэщI хьэ-
дисым къы щыкIуащ: «Зэ-
гуэрым, пщэд джыжь 
нэмэзыр ящIа нэужь, 
Мухьэмэд бегъымбар 
 лъапIэм (Тхьэм и нэфIыр 
зыщыхуам) Билал зыхуи-
гъазэри, жри Iащ: «Уа, 
 Билал, ислъам диным 
щыблэжь Iуэху гъуэхэм 
къысхутепсэ лъыхьыт, шэч 
хэлъкъым жэнэтым 
къыщыIу уи лъэ макъыр 
ныжэбэ зэры зэхэсхам». 
Билал жэуап къитащ: «Уа, 
ЛIыкIуэ  лъапIэ, жэщ-ма-
хуэ имыIэу андез сощтэ. 
Андезыр сщтауэ Алыхьым 
папщIэ нэмэз сымыщIу 
зэи къэзгъанэркъым. Си 
гъащIэм и мыхьэнэ нэ-
хъыщхьэри Алыхьым 
щхьэщэ зэ рыхуэсщIырщ».

Япэ
дыдэу
азэн

къэджар

УпщIэхэмрэ
жэуапхэмрэ

Мэжджыт цIэрыIуэхэр

 Къуажэхьхэр 

АдакъэкIэ, пшагъуэхэплъ.
Вы плъыжь здэщысым удз къыщыкIыркъым.
Ди бжыхьыпэ лы цIыкIу пызщ.
Дыжьын щIыIуу зэрылъэлъ.
Къэрабэу плъыфэ, уафэм едзэкIа.
Мэфий, мэкIий, хьэкъугъыр къреш.
Тхьэмпабгъуэ и къуэ лIы хъурей.
IэфIыр зыгъэдыдж, дыджыр зыгъэIэфI.

Плъагъу мыхъу цIыхуми гущIэгъурэ цIыхугъэкIэ 
декIуэкIыпхъэщ.

Псалъэ дыджым гущIэгъур гум къреху, гущIэгъур 
гум имылъыжмэ цIыхугъэр гугъу йохь. 

ЦIыхум хуэпщIэм-хуэпщIэурэ зэ хуэмыщIэгъуэм 
псори кIуэдыжмэ, умылъыхъуэ - бгъуэтыжынукъым. 

Тхылъ емыджа цIыхум дунейр здэжэри зыхуэжэри 
ищIэркъым. 

Лъагъуныгъэ нэпцIыр жьэм къыщипсэлъкIэ, шы-
гъуи фошыгъуи зыхэмылъ хъудырыпс хьэ Iусым 
ещхьщ. 

Дзэ зэхуакум дэна шхыным бзэгур зэреныкъуэ-
къум ещхьу, цIыхум пцIы щиупскIи бзэгум имыдамэ 
арат. 

Узыдэуэршэр цIыхур хущхьэу хуежьамэ, уи пса-
лъэм кIэщI зегъэщI. 

ЖыхапхъэщIэр къабзэу пхъанкIэу жаIэ, ауэ абы-
хэми яхэтщ тIэкIу зэгъэзэхуэжын хуейхэр (нысэ гъэ-
сэ кIэм теухуащ). 

НыбжьэгъущIэ къэзгъуэтащ жыпIэу ныбжьэ-
гъужьым уи щIыб хуумыгъазэ. 

ЦIыху щыIэкъым, хэлъ псори хьэлыфI защIэу, ауэ 
хьэл Iейр игъэпщкIуфрэ фIыр къигъэлъэгъуэфмэ 
хъарзынэщ. 

ЧЭГЪЭДУ СэIихьэт. КIэртIофыр зэпэплIи-
мэ цIыкIуурэ яупщIатэ. 
Бжьы ныщхьэ укъэбзар 
щи мэ цIыкIуурэ яупщIа-
тэ, бжьыныху укъэбзар       
шыгъу хэлъу яуб. Те бэ 
 куукIэ дагъэр къагъэплъ, 
градуси 130 - 140-рэ хъу-
уи, абы халъхьэ кIэртIоф 
упщIэта гъэжэпхъар, 
 тхъуэплъ  хъу хукIи зэIа-
щIэурэ  ягъа жьэ. 

Бжьын упщIэта халъхьэ, 
зэ IащIэурэ ягъэлыбжьэ, 
тхъуэплъыфэ къы теуэху, 
шыбжий плъыжь сыр хьэ-
жа, шыгъу хаудэ, зэIа-
щIэурэ зы дакъикъэ-да-
къикъитIкIэ ягъа жьэ. Абы 
шатэ щIакIэ, зэIащIэурэ 
зэ къытрагъэ къуалъэ, ма-

Псым
ухэхуэнщ,
си тIасэ

Зы дыгъужь гуэр псым 
икIыну лъэмыжым телъэ-
дащ. АрщхьэкIэ лъэмыжым 
и адрей лъэныкъуэр псы 
 къиуам пихауэ къыщIэкIащ.

Ар щилъагъум, мывэ 
Iэгу рыхъу къищтэри, Хъуэ-
жэ кIэлъытелъэдащ, ды-
гъужьыр игъащтэу псым 
хигъапкIэу иригъэтхьэлэн 
и гугъэу. АрщхьэкIэ ды-
гъужьыр лъэмыж кIапэм 
щынэсым, псым щышынэри 
и дзэхэр зэригъэшхыу, гу-
рыму Хъуэжэ дежкIэ къи-
гъэзэжащ. Хъуэжэ ды-
гъужьыр къыщыжьэхэлъа-
дэм, шынэжщ «псым ухэ-
хуэнщ, си тIасэ, къэгъэзэж, 
лъэмыжыр къутащ», - жи-
Iэурэ лъэныкъуэ зригъэзри, 
дыгъужьыр блигъэжащ.

Сэри
зы «Iыхь»

къыслъыгъэс!
Зы чейм иту къашэжа 

фор Хъуэжэрэ сохъустэмрэ 
ягуэшыжырт. Сохъустэрат 
фор къизыгъахъуэри, езым 
и кхъуэщыным щрикIэнум 
деж «Iыхь» жиIэу нэхъыбэ 
къыщIигъалъэрт. Ауэ Хъуэ-
жэ и кхъуэщыным щрикIэ-
нум и деж из имыщIыпэурэ 
къригъахъуэрт.

Хъуэжэ зыкъомрэ абы 
зыри жриIакъым, иужькIэ 
хуэмышэчыжу и кхъуэ щы-
ныр хуишийри елъэIуащ:

- КхъыIэ, сохъустэ, сэри 
зы «Iыхь» къыслъыгъэс! - 
жиIэри.

КЪАРДЭНГЪУЩI
Зырамыку.

Хэку зауэшхуэр екIуэ-
кIырт. Дарэ щыпсэу къуа-
жэр нэмыцэхэм яубыдат. 
ЗэуапIэм къикIуэсыкIы-
жу мэзым зыщызыгъэпщ-
кIуа бандэхэм хэтахэр къы-
щIэкIыжат. Абыхэм ящыщ 
зыкъомым я мурадт фа-
шистхэм яхуэлэжьэну, гу-
жьгъэжь зыхуаIэхэм я гу-
бампIэр тракъутэну. Ап-
хуэдэ мурад иIэт пшы-
науэ дахащэ Дарэ и ужь 
ихьа щIалэ ерыщ Муриди. 
Ауэ ар Дарэ тригъэкIуэ-
тащ. «Уэрэ сэрэ гурыщIэ 
гуэр зэи дяку илъа къым, 
сэ нэгъуэщIым псалъэ 
 ес тащ сыхуэпэжыну, - жи-
Iащ хъы джэбзым. - Ар хэт-
ми уэ фIыуэ уощIэ, фы-
зэныбжьэ гъуу щытащ…» 
«СощIэ, сощIэ! - губ жьауэ 
кIият Мурид. - Ауэ ар дэнэ 
щыIэ иджыпсту? Зауэм 
щаукIами гъэр хъуами 
сыткIэ пщIэрэ?!» «СощIэ… 
Дауэ мыхъуами, сэ Хьэрун 
сыпэплъэнущ. СощIэ ар 
къызэрыкIуэжынур». «Ара 
узытемыкIынур? Гупсысэрт 
фIыуэ. Абы къигъэзэж 
 хъунукъым. Дэ нэмыцэм 
диубыдащ, къытте кIуащ. 
Иджы дызэгупсысын 
хуейр ди щхьэ Iуэхущ…» 
«Хьэуэ, Мурид, сэ уэ щхьэ-
гъусэ сыпхуэхъункIэ Iэмал 

БегъымбарIэпэлъ - Наперстян-
ка. ЛIэужьыгъуэ зыбжанэу гуэшыжа 
удз лъэпкъыгъуэщ. Кавказым бегъым-
барIэпэлъу лIэужьыгъуитху къыщокIри, 
псори илъэс бжыгъэкIэ мэпсэу, лъаб-
жьэжь быдэ ящI. Гъэгъахэр инхэщ, Iэра-
мэ кIыхьу зэхэту, удз щхьэкIэхэм къа-
педзэ, къапщIийхэр, удзыр зыхуэдэ 
лIэужьыгъуэм елъытауэ, плъыжьхэщ, 
пшэплъыфэхэщ, гъуэжьхэщ, гъуэжь-
хужьыфэхэщ. Зи къапщIийр плъыжь бе-
гъымбарIэпэлъ лIэужьыгъуэр цIыхухэм 
къагъэкI, КъухьэпIэ ЕвропэмкIэ къраша-
уэ, адрейхэр езыр-езыру ди щIыпIэхэм 
къыщокI. Мэзхэм, бгыщхьэхэм уащро-
хьэлIэ. ЛIэужьыгъуэ псори хущхъуэу къа-
гъэсэбэп. 

БжэмышхлъэщI - Торица обык-
новенная. Зы гъэкIэ фIэкIа къэмыкI 
удз лIэужьыгъуэщ. Гъэгъа цIыкIухэр и 
щхьэкIэм гъатхэм, гъэмахуэм къыпед-
зэ. И тхьэмпэхэр кIыхьщ, пагуэщ, и лъа-
бжьэр инкъым. Губгъуэхэм, гъуэгубгъу-
хэм, псэупIэхэм я гъунэгъуу, пшахъуа-
лъэ щIыпIэхэм къыщокI. Iэщым яшх.

Бжэндэхъу - Василёк. ЛIэужьы-           гъ-
уэ куэду гуэшыжа удз лъэпкъыгъуэщ. 
Бжэндэхъу лIэужьыгъуэхэр я гъэгъахэм 
я щытыкIэкIэ, я жылэхэмкIэ, я тхьэм-
пэхэмрэ пкъыхэмрэ зэрыгъэпсамкIэ зэ-

Зы лIыжь, пщIантIэм здыдэсым, 
и пхъумрэ и нысэмрэ пщэфIа-
пIэм пкIэлъей щIахьауэ илъэгъуащ. 
«ПкIэлъейм сыткIэ хуей хъуа?» - же-
ри игъэщIэгъуащ лIыжьым, бжэр Iуха-
ти, пщэфIапIэм щIэплъащ. ПкIэлъейр 
 дапхъэм ираупсеяуэ ирихьэлIащ. 

- Сыт фызыхэтыр? - щIэупщIащ лIы-
жьыр. 

- Шатэм дылъэIэсыркъым, - къыж-
ра Iащ: дапхъэм тет шатэр, мэжаджэ 
хагъауэурэ яшхырт зэнысэзэпщып-
хъум, пкIэлъейм теувауэ. 

- Аркъым, шатэр къефхьэхрэ Iэнэм 
тев гъэувэмэ, хъуркъэ? - жиIащ лIы-
жьым.

- Ари пэжщ! - гуфIащ лIыжьым и 
пхъумрэ и нысэмрэ. - Абы ди акъыл 
хунэсакъым! 

«Си пхъумрэ си нысэмрэ нэхъ 
акъылыншэ щыIэрэ щымыIэрэ зэз-
гъэщIэнщ», - жери лIыжьыр ежьащ. 
Гъуэгу здытетым, щIалищ ирихьэ- 
л Iащ: щIалищыр зозауэри гъуэгу-
щхьэм тетщ.

- Щхьэ фызэзауэрэ, сыт фхузэры-

Адыгэм хьэщIэ и щIасэщ.
Акъыл зиIэм шыIэ иIэщ.
Бажэм и кIэр пIыгъыу тепыхьэ.
Бэдж пэтрэ Iэужь трах.
Бгъэр куэдрэ уэмэ, и дамэр мэкъутэ.
Бзаджэ пщIауэ фIы ущымыгугъ.
Бысымыр хьэщIэм и Iуэхутхьэбза-

щIэщ.

Мазаем и 20-м ди газетым тета псалъэзэблэдзым и жэуапхэр:

ЕкIуэкIыу: 5. Лъэнтхъуий. 7. Фэндырэ. 10. Азэн. 11. Урыху. 12. Медан. 13. Соку. 14. 
Гъубж. 15. Чэф. 19. Джулат. 20. ШкIэплъ. 22. Топ. 23. Пщы. 24. Гъэр. 30. Щэращ. 32. 
Iупхъуэ. 33. Быдэ. 34. Iэрпхъуэр. 35. Сэрэбий. 

Къехыу: 1. Нэбзий. 2. «Динамо». 3. Нэщанэ. 4. Аргъынэ. 6. Танэ. 8. Дыуэ. 9. Къэ-
дабэ. 13. Сэджыт. 16. Фэлъыр. 17. Къан. 18. ШкIэ. 21. Ещтрэч. 25. Къаплъэн. 26. 
Пщэдэлъ. 27. Пщыгъуэш. 28. Мадрид. 29. Лэгъуп. 31. Абгъуэ. 

Дыжьын  щIыIуу  зэрылъэлъ

ЖЭУАПХЭР:

Мазэ ныкъуэ. МафIэ. Бзу. Гуэдз. 
Лэгъупыкъу. Жьапщэ. Къэб. Шыгъу.

ЖыIэгъуэхэр

Ныбжьэгъужьым уи
щIыб хуумыгъазэ

фIэр ирашэх, тебащхьэр 
трапIэри, да къикъи 5 - 
8 хуэдизкIэ ягъэ бэкхъ. 
ИтIанэ абы халъ хьэ 
бжьыныху уба, зэIащIэри 
тебащхьэр трапIэж, ма-
фIэ щабэ дыдэм тету зэIа-
мыщIэу дакъикъи 10 - 15-
кIэ ягъэбэкхъ. 

Тебэр мафIэм къыпэра-
хыж ри, пэшхьэкубгъум 
трагъэувэ, джэдгын хау-
дэри, тебащхьэр тепIауэ 
дакъикъи 4 - 5-кIэ щагъэт, 
IэфI къыщIыхьэн, мэ дахэ 
къищтэн щхьэкIэ. 

Iэнэм щытрагъэувэкIэ 
зэ  IащIэри, тепщэчым 
иралъхьэ. Пщтыру яшх. 
ПIастэ, чыржын, хьэлIамэ, 
щIакхъуэ дашх.

Халъхьэхэр (цIы-          
хуитI Iыхьэ): кIэртIоф 
укъэб зауэ - г 350-рэ, 
бжьыныщхьэ  укъэбзауэ 
- г 80, бжьыныху укъэбза-
уэ - г 20, сэхуран дагъэу - г 
100, шатэу - г 250-рэ, шы-
гъуу, шыб жийуэ, джэдгы-
ну - узыхуейм хуэдиз.

КЪУБАТИЙ Борис.

ШатэкIэ 
гъэбэкхъа 
кIэртIоф

ЕкIуэкIыу: 3. Пушкиныр 
Псыхуабэ щыщыIам Нэ-
гумэ Шорэ … къыхуэ хъуауэ 
яIуатэ. 6. Театр  режиссёр 
цIэрыIуэ Теувэж Сулъ-
тIан, Музыкэ театрым и 
уэрэджыIакIуэ, ди респуб-
ликэм и цIыхубэ артист         
Куэт Къанщобий, Къэбэр-
дей-Балъкъэр Республи-
кэм  щIыхь зиIэ и журна-
лист Бжэ ныкIэ Мухьэб, 
усакIуэ, журналист Абро-
къуэ Беллэ сымэ я къуа-
жэ. 9. Урысей Федерацэм 
и щIы налъэ, курорт щIыпIэ 
дахэ. 10. Ахъшэ … 11. Адыгэ 
генерал … Борис. I4. Ар-      
гъуей зэзрэ … кхъуейрэ. 15. 
Драматург Iэзэ. 16. ЩIы 
къиу да. 17. ГъэшхэкI. 18. 
ХакIуитI зы ... щIэзагъэрэ? 
19. «Мы уэшх къригъэжьам 
 сиуфэнщIынущ», - жиIэри, 
хьэндыр къуакъуэр абы хэп-
кIэжащ. 20. Лъэпкъ хаб-
зэхэр щIэблэм егъэщIэным 
телэжьа, филологие щIэ-
ныгъэхэм я доктор, бза-
джащIэхэм яIэщIэкIуэда 
щIэ ныгъэлI цIэрыIуэ. 21. 
Куэдрэ щыта махъсымэм 
и щIэтIысыкI. 22. Анэм-
кIэ благъэ. 24. Тхылъым-
пIэм итыр зэрыпэжым 
щыхьэт техъуэ дамыгъэ. 
26. Зи … исым и уэрэд къ-
реш. 27. Къэхъуну-къэщIэ-
нухэр къыб жезыIэф цIыху. 
28. ЦIыхубзыцIэ е Къардэн-
гъущI Зырамыку игъэзащIэ 
уэрэдыжь цIэрыIуэ. 

Къехыу: 1. КIыщым къы-
щагъэсэбэп Iэмэпсымэ. 2. 
Псы къабзэ къызраш кумб 
куу. 4. Нартыху хьэжы-
гъэм е гуэдз хьэжыгъэм 
къыхэщIыкIа адыгэ шхыны-
гъуэ. 5. Мэл зыхэвэ нэхърэ - 
… зыхэпкIэ. 7. Уэ пхуэдэ се-
щэмэ, щэ … 8. Iэпслъэпсым 
щыщ. 12. Уанэ зытемылъ 
шы. 13. Лъэпщ ипэ нартхэм 
я гъукIэу щыта. 23. Мэлыц 
щабэ. Е … бостей. 24. Жыг 
зытеуэри … , пщIащэ зыте-
хуэри … 25. Шэшэн Респуб-
ликэм и лIыщхьэ Кадыров 
… 26. ЩIы сэтей, тафэ. 

Зэхэзылъхьар 
МЫЗ  Ахьмэдщ.

ПцIищэ  нэхърэ - зы  пэж
Нэпсейр насыпыншэщ.
Псэр ящэри, напэ къащэху.
ПцIищэ нэхърэ - зы пэж.
Удын гуауэр мэгъущри, псалъэ гуа-

уэр гъущыжыркъым.
Узэрымыса бысым умыуб.
Узигъусэм и фэ къуаплъ.
УзытелIэ нэхърэ - къыптелIэ.

Псалъэжьхэр 

Пшынауэ  Дарэ
зимыIэщ. Аращи, къашэ 
нэгъуэщI…» «ЛIо, къыз-
дэкIуэн щымыIэу жыпIэу 
ара? Уэ пхуэдэр щэрэ 
минрэщ, хъыджэбзыжь 
цIыкIу!»

А псалъэмакъым иужь-
кIэ куэд мыщIэу гъунэгъу 
къуа жэм щыщ хъыджэбз 
къишащ. ХьэгъуэлIы-
гъуэр щекIуэкIыну махуэм 
Мурид Дарэ елъэIуащ и 
пшынэр иIыгъыу абыхэ я 
деж кIуэуэ и хьэгъуэлIы-
гъуэр хуигъэдэхэну. Пшы-
науэр арэзы хъуащ.

Джэгур ехьэжьауэ екIуэ-
кIырт. Абы Мурид къ-
ригъэблэгъат я къуажэ 
старостэри, езым и лэ-
жьэгъу полицайхэри. Ауэ 
псом хуэмыдэу ар щIэ-
гуфIэр цIыхугъэ къыхуэ-
хъуа нэмыцэ офицери-
тIи и  хьэгъуэлIыгъуэм 
къы зэрырихьэлIарт. Ахэр 
шэнтхэм тесу, старостэр 
ящхьэщыту, адыгэ джэ-
гум еплъырт. Дауи, иджыт 
 апхуэдэ япэу щалъагъур.

Дарэ гукъыдэж лъэпкъ 
имыIэ пэтми, и пшынэм 
еуэрт, зы къафэм зы къа-
фэр кIэлъыкIуэу. Мурид 
лъэныкъуэкIэ къыщыту 

едаIуэрт а къафэхэм. Ар 
пэплъэрт Дарэ езым зэ-
хилъхьа «Хьэрун и къа-
фэм» еуэным. Арщхьэ-
кIэ пшынауэм ар игу къэ-
мыкIыж хуэдэт. Мурид 
гурыщ хъуэ ищIащ Дарэ 
фIыуэ  илъагъу, иджыпсту 
 зауэм щыIэ, псэуми лIами 
имыщIэ Хьэрун и к ъафэм 
еуэну хуэмейуэ. Абы и 
шыпхъур къриджащ: 
«КIуэи Дарэ жеIэ «Хьэрун 
и къафэм» еуэну». И шып-
хъур Дарэ ехъуцацэри 
къыIукIыжащ: «Идэркъым. 
Мы дунейм фIыгъуэ тет-
къым сэ абы сызэреуэн, 
езы Хьэрун къэмыкIуэ-
жауэ», - жиIащ.

Мурид занщIэу IэлфIы-
цIэу къызэкIуэкIащ, зрич-
ри Дарэ бгъэдыхьащ. «Еуэ 
«Хьэрун и къафэм» бжес-
Iакъэ?!» - мыину, ауэ хэ-
къузауэ жриIащ абы Дарэ. 
«Сеуэнукъм!» - жиIэри 
хъыджэбзым и щхьэр ири-
хьэкIащ. Мурид и кIэра-
хъуэр кърипхъуэтри, пшы-
науэм и гущхьэм триу-
нэщIащ…

Апхуэдэу дунейм ехы-
жауэ щытащ пшынауэ 
Дарэ. ИужькIэ абы уэрэд 
хуау сыжащ.

КЪАГЪЫРМЭС  Борис.

Адыгэ  къэкIыгъэцIэхэр
тохуэ. Ахэр зэрызэщхьэщыкI щытыкIи те-
плъи яIэщ. Ди щIыпIэм уащыхуозэ гъи-
тIкIэ, нэхъыбэкIэ къэкI бжэндэхъухэм. 
Ахэр къыщокI мэкъупIэхэм, хъупIэхэм, 
дыгъафIэ джабэхэм, мэз лъапэхэм, хуей-
хэм, гъурцхэм яхэту. Бжьэхэм фо къыхах. 

Бэрэжьей - Бузина черная. Зи лъа-
гагъыр метри 4 - 8 нэс жыгщ. И пхъафэр 
хужь-щхъуафэщ. Бэрэжьейм тхьэм-
пэ къищIа нэужь гъатхэм и кIэм, гъэма-
хуэм гъэгъа хужь, мэ дахэ къызыкIэрих-
хэр Iэрамэхэу къудамэ щхьэкIэхэм къа-
педзэ. Мэзхэм, мэзыбгъухэм къыщокI. 
Адыгэхэм унэ хадэхэм, жыг хадэхэм къы-
щагъэкI, хущхъуэ къыхах. И пхъэр псым 
куэдрэ хэлъми фыркъым. Бэрэжьей 
лIэужьыгъуэхэр 40-м нос. Абыхэм 
ящыщыу 11-м ди къэралым езыр-езыру 
къыщыкIыу урохьэлIэ.

БэрэтIинэ - Мята. ЛIэужьыгъуэ зыб-
жанэу гуэшыжа удз лъэпкъыгъуэщ. Ди 
щIыпIэхэм узыщыхуэзэ бэрэтIинэхэр 
илъэс зыбжанэкIэ къокI. Лъабжьэжь 
ящI. Я лъагагъыр см 30 - 40 - 100-м нос. 
Зэрызэщхьым къищынэмыщIауэ, абы-
хэм зэрызэщхьэщыкI щытыкIэхэри яIэщ. 
Медицинэм къыщагъэсэбэп. Адыгэхэр 
куэд щIауэ ироIэзэ.

ХЬЭКЪУН  Барэсбий.

ГушыIэхэр 

Хэт нэхъ акъылыншэ?
мыгъэгуэшыр? - еупщIащ лIыжьыр 
щIа лищым. 

- Дэ дызэшщ, - къыжраIащ щIали-
щым. - Ди адэр дунейм щехыжым зы 
пыIэжь, зы щIопщ, зы Iэнэ, зы дзасэ 
къытхуигъэнащи, тхузэрыгъэгуэшыр-
къым: зэхудогуэшри, е пыIэр, е щIо-
пщыр, е Iэнэр, е дзасэр лей мэхъу.

- Лейр зэшищым я зым пхъэидзэ-
кIэ лъыфгъэс хъунукъэ? - жиIащ 
лIыжьым. 

- Абы ди акъыл хуэкIуакъым, - жа-
ри щIалищыр гуфIащ. - Уэ тхуэщI 
пхъэидзэ. 

Пхъэидзэ яхуищIри, адэм и щIэи -
ныр яхуигуэшащ лIыжьым. 

«Мыхэри нэхъ щIагъуэкъым», - 
жери лIыжьыр ежьэжащ. Зы теуэ-
гъуэ  икIуауэ, лIы гуп ирихьэлIащ: лIы 
гупым вы япхауэ джабэм далъэфырт.

 - Выр дэнэ флъэфрэ? - игъэщIэ-
гъуащ лIыжьым. 

- Джабэм дыдолъэф, - къыжраIащ. - 
Сэр Iуащхьэм телъщи, выр дэтлъэфы-
нурэ фIэдгъэжынущ. 

- Догуэ, - жиIащ лIыжьым, - выр джа-

бэм дэфлъэф нэхърэ сэр Iуащхьэм 
къефхьэхыжмэ нэхъ Iуэху зэфIэкIкъэ? 

- Тхьэ доIуэ, узахуэкIэ! - гуфIащ лIы 
гупыр. - Абы ди акъыл зэрыхуэмыкIуа!

«Мыхэр нэхъ делэжи», - жери 
лIыжьыр ежьэжащ. Ежьэжри, къуа-
жэ гуэрым дыхьауэ, уэрамым зы фыз 
щрихьэлIащ. Фызым зы нысащIи 
щIыгъущ, и Iэ ижьыр кхъуэщыным 
 къинауэ. 

- Мыр дэнэ пшэрэ, ди шыпхъу? - еуп-
щIащ лIыжьыр фызым. 

- Мы тхьэIухудыр си нысэщ, и Iэр 
кхъуэщыным къинащи, Iэзэм деж со-
шэ. Iэзэр сэбэп къыхуэмыхъумэ, и Iэр 
кхъуэщыным къинэнурэ дыунэхъужа 
мыгъуэщ, - жиIащ фызым. 

- Аркъым, ди шыпхъу, мывэ хъурей 
къапщтэрэ кхъуэщыныр пкъутэмэ, уи 
нысэ тхьэIухудым и Iэр хуит хъужакъэ? 
- жиIащ лIыжьым. 

- Ари пэжщ! - гуфIащ фызыр. - Абы 
ди акъыл хунэсакъым. 

ЛIыжьым абдеж къыщигъэзэжри, 
и унэ ихьэжащ: «Акъылыншэр гъу-
нэжщ», - жери. 

Фэ  фщIэрэ?

Къэхъуа

Къэбэрдей-Балъкъэр Республикэр илъэси 100 щрикъум ирихьэлIэу


